
ᐱᒋᐊᕈᑎᑦ 
ᒐᕙᒪᖏᑦ ᓄᓇᕘᒻᒥ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᐊᖅᑲᖅᐸᓪᓕᐊᔪᑦ ᕿᒥᕐᕈᓂᕐᒥᒃ ᐸᕐᓇᐃᓂᕐᒧᑦ ᐱᖁᔭᕐᒥᒃ. 
ᑕᕝᕙᓂ ᑐᓴᕋᓱᐊᕐᓂᕐᒧᑦ ᐅᓂᒃᑳᒥ, ᐅᓂᒃᑳᕐᓂᐊᖅᑐᒍᑦ ᐃᓄᓕᒫᓂᒃ ᑲᑎᒪᖃᑎᖃᖃᑦᑕᕐᓂᕐᒧᑦ ᑲᔪᓯᓂᐅᔪᓂᒃ ᐊᒻᒪᓗ ᓈᐃᓈᖅᓯᒪᔪᑦ 
ᐃᓄᓕᒫᓂᖔᖅᑐᑦ ᐅᖃᐅᓯᒃᓴᐅᓯᒪᔪᑦ ᑐᓴᖅᓯᒪᔭᕗᑦ, ᐅᕝᕙᓘᓐᓃᑦ “ᑐᓴᖅᓯᒪᔭᕗᑦ”. ᑭᐅᓯᒪᖕᒥᔪᒍᑦ ᐅᖃᐅᓯᒃᓴᐅᓯᒪᔪᑦ ᐅᓂᒃᑳᕐᓂᒃᑯᑦ 
ᖃᓄᖅ ᐸᕐᓇᒃᓯᒪᖕᒪᖔᑦᑕ – ᐅᕝᕙᓘᓐᓃᑦ ᖃᓄᐃᒻᒪᑦ ᐸᕐᓇᒃᓯᒪᙱᒻᒪᖔᑦᑕ – ᖃᐅᔨᒋᐊᕐᓗᖏᑦ ᑐᓴᖅᓯᒪᔭᑦᑎᒍᑦ. 
 

ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ 

ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ ᐱᓪᓗᐊᑕᐅᔪᖅ ᓄᓇᕗᒻᒥ ᒪᓕᒐᒃᓴᓄᑦ ᐊᑐᐃᓐᓇᐅᑎᑦᑎᔪᖅ ᖃᐅᔨᒪᔾᔪᑕᐅᔪᓐᓇᖅᑐᓂᒃ 
ᐋᖅᑭᒃᓯᒪᓂᖓᓄᑦ ᓄᓇᓕᖕᓄᑦ ᐸᕐᓇᐃᓂᕐᒧᑦ ᐊᒻᓗ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓃᑦ ᓄᓇᕗᓗᒃᑖᒥ. ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ 
ᓇᓗᓇᐃᔭᐃᔪᖅ ᐋᖅᑭᒃᓯᒪᓂᖓᓂᒃ ᐃᓗᓕᖏᓐᓂᓗ ᕼᐋᒪᓚᒃᑯᑦ ᐸᕐᓇᐃᓂᕐᒧᑦ ᑎᑎᖅᑲᖁᑎᖏᓐᓂᒃ ᓲᕐᓗ ᐸᕐᓇᐅᑎᑐᐃᓐᓇᑦ 
(ᖃᐅᔨᒪᔭᐅᖕᒥᔪᑦ ᓄᓇᓕᖕᓂ ᐸᕐᓇᐅᑏᑦ), ᑭᒡᓕᓕᖅᓱᐃᓂᕐᒧᑦ ᐱᖁᔭᕋᓛᑦ, ᐊᒻᒪᓗ ᐱᕙᓪᓕᐊᓂᕐᒧᑦ ᐱᓕᕆᐊᑦ ᐊᑐᓕᖅᑕᐅᓯᒪᔪᑦ 
ᕼᐋᒪᓚᒃᑯᓐᓂ ᒐᕙᒪᐅᓪᓗᑎᒃ ᓇᓗᓇᐃᖅᑕᐅᖁᓪᓗᒋᑦ ᖃᓄᖅ ᓄᓇᓖᑦ ᐊᓯᔾᔨᕐᓂᐊᕐᒪᖔᑕ ᐱᕙᓪᓕᐊᑎᑕᐅᓗᑎᒡᓗ ᐊᑯᓂᐅᔪᒃᑯᑦ. 
ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ ᓴᖅᑮᓯᒪᖕᒥᔪᖅ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᓯᕆᔾᔪᑎᓂᒃ ᐊᒻᒪᓗ ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ. 
 

ᖃᓄᐃᒻᒪᑦ ᕿᒥᕐᕈᕕᑕ ᐸᕐᓇᐃᓂᕐᒧᑦ ᐱᖁᔭᕐᒥᑦ? 

ᑖᓐᓇ 1974-ᓂᓴᖅ ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ ᓴᖅᑭᑕᐅᓚᐅᖅᓯᒪᔪᑦ ᒐᕙᒪᖏᓐᓄᑦ ᓄᓇᑦᓯᐊᒥ ᐊᑐᓕᖅᑕᐅᓯᒪᓪᓗᓂ ᒐᕙᒪᖏᓐᓂ 
ᓄᓇᕘᒻᒥ ᓴᖅᑭᓚᐅᖅᑎᓪᓗᒍ 1999-ᒥ. ᓴᖅᑭᑕᐅᓯᒪᔪᖅ ᓄᓇᕗᒻᒥ ᐊᖏᕈᑎᑕᖃᖅᑳᖅᑎᓐᓇᒍ, ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ 
ᓄᑕᐅᙱᓗᐊᓕᖅᑐᑦ, ᐊᒻᒪᓗ ᐊᑐᕈᓐᓃᖅᑎᓪᓗᒋᑦ ᑭᖑᕝᕕᕐᓗᒍᓗ. ᐃᓱᓕᔾᔪᑕᐅᔪᒪᔪᑦ ᑕᒪᑐᒧᖓ ᐱᒋᐊᖅᑕᐅᔪᒪᔪᒧᑦ ᐅᑯᓂᖓ 
ᐱᖃᓯᐅᔾᔨᔪᑦ: 
 

• ᒪᓕᒐᒃᓴᖅ ᒪᓕᓪᓚᑦᑖᕐᓗᓂ ᓄᓇᕗᒻᒥ ᐊᖏᕈᒻᒧᑦ, ᐱᓗᐊᖅᑐᒥᒃ ᑎᑎᕋᖅᓯᒪᔪᖅ 11, ᐃᓚᖓ 2 – ᐸᕐᓇᐃᓂᕐᒧᑦ 
ᐱᓪᓗᐊᑕᕆᔭᐅᔪᑦ, ᐊᑐᐊᒐᑦ, ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᑎᑭᑕᐅᓇᓱᐊᖅᑐᑦ; 

• ᒪᓕᑦᑎᐊᕐᓂᖅᓴᐅᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓄᑦ ᓱᖏᐅᙵᔭᐅᔪᑦ ᐊᒻᒪᓗᑦᑕᐅ ᐃᓄᐃᑦ 
ᐱᔪᓐᓇᐅᑎᖃᖅᑐᑦ ᐊᒻᒪᓗ ᐱᓕᕆᐊᒃᓴᓖᑦ; 

• ᐱᕕᒃᓴᖃᖅᑎᑦᑎᓇᓱᐊᖅᖢᑎᒃ ᐃᓄᖕᓂᒃ ᐃᓚᐅᑎᑦᑎᓂᕐᒧᑦ ᓄᓇᓕᖕᓂ ᐸᕐᓇᐃᓂᕐᒧᑦ ᑲᔪᓯᓂᐅᕙᒃᑐᓂᒃ, 
ᓂᐱᖃᕐᓂᖅᓴᐅᓕᖅᑎᑦᑎᓗᑎᒃ ᐃᓄᖕᓄᑦ ᐱᔪᒥᓴᐃᓗᑎᒃ ᐊᒻᒪᓗ ᓴᐳᔾᔭᐅᓯᒪᓗᑎᒃ ᖃᓄᐃᙱᑦᑎᐊᕐᓂᖏᑦ; 

• ᑭᐅᓴᕋᐃᑦᑑᔪᓐᓇᕐᓂᖅᓴᐅᓕᕐᓗᓂ ᐱᑕᖃᕆᐊᓕᖕᓄᑦ ᐊᔪᙱᔾᔪᑎᖏᓐᓄᓪᓗ ᓄᓇᕗᒻᒥ ᓄᓇᓖᑦ; 

• ᐃᑲᔪᖅᑐᐃᓂᖅ ᓄᓇᓕᖕᓂ ᐱᕙᓪᓕᐊᓂᖃᓪᓚᑦᑖᖁᓪᓗᒋᑦ ᐋᖅᑭᑦᑎᐊᖅᓯᒪᓗᑎᒃ ᓴᐳᔾᔨᓯᒪᓗᑎᒃ ᐃᓄᐃᑦ 
ᖃᓄᐃᙱᑦᑎᐊᕐᓂᖏᑦ ᐊᑦᑕᕐᓇᖅᑕᐃᓕᒪᓂᖏᑦ; 

• ᐃᑲᔪᕐᓂᖃᕐᓗᑎᒃ ᐱᔪᒥᓴᐃᑎᓪᓗᒋᑦ ᑲᔪᓰᓐᓇᕈᓐᓇᖅᑐᒃᑯᑦ ᓄᓇᓕᖕᓂ ᑲᒪᒋᔭᖃᑦᑎᐊᕐᓂᒃᑯᑦ ᐱᔪᓐᓇᖅᑎᑦᑎᕙᓪᓕᐊᓕᕐᓂᕐᒧᑦ; 

• ᐅᒃᑯᐃᖓᓗᑎᒃ, ᓈᒻᒪᒃᑐᒃᑯᑦ, ᐊᒻᒪᓗ ᐊᔾᔨᒌᒃᑎᑦᑎᓗᑎᒃ ᐸᕐᓇᐃᔾᔪᓯᕐᓂᒃ ᓄᓇᕗᒻᒥ ᓱᖅᑯᐃᓇᑦᑎᐊᕐᓗᑎᒃ ᓇᓗᓇᐃᔭᕐᓗᒋᑦ 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ ᐊᒻᒪ ᐊᑐᖅᑕᐅᔪᓐᓇᕐᓂᖅᓴᐅᓗᑎᒃ ᒪᓕᒐᒃᓴᓕᐅᕐᓂᕐᒧᑦ ᑲᔪᓯᓂᐅᕙᒃᑐᓂᒃ; ᐊᒻᒪᓗ 

• ᒐᕙᒪᖏᓐᓂᒃ ᓄᓇᕗᒻᒥ ᕼᐋᒪᓚᒃᑯᓐᓂᓗ ᐊᑐᕈᓐᓇᖅᑎᑦᑎᓗᑎᒃ ᐃᓱᒪᑐᓯᒪᔪᓂᒃ ᐊᒻᒪᓗ ᐊᑑᑎᖃᑦᑎᐊᖅᑐᓂᒃ ᓴᓇᕐᕈᑎᓂᒃ 
ᑲᒪᒋᔭᐅᖁᓪᓗᒋᑦ ᐅᓪᓗᒥᓯᐅᑎᑎᒍᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᐱᓇᐃᓗᑕᕐᓂᒃ ᓄᓇᕗᓗᒃᑖᒥ ᐊᑐᓕᕐᓂᒃᑯᑦ ᑲᓇᑕᒥ 
ᐊᑲᐅᓛᑦ ᐱᐅᓯᐅᕙᒃᑐᑦ ᓈᒻᒪᒃᑑᖁᓪᓗᒋᑦ ᓄᓇᕗᒻᒧᑦ. 

ᐃᓚᐅᑎᑦᑎᓂᕐᒥ ᓇᐃᒡᓕᒋᐊᖅᓯᒪᔪᖅ 
 

ᖃᓄᐃᒻᒪᑦ? 

ᑲᑎᒪᖃᑎᖃᖃᑦᑕᖅᑐᒍᑦ ᐃᓄᖕᓂᒃ ᓄᓇᕗᓗᒃᑖᒥ ᐅᖃᐅᓯᖃᖁᓪᓗᑕ ᐸᕐᓇᐃᓂᕐᒧᑦ ᐱᖁᔭᕐᒥᒃ ᐊᒻᒪᓗ ᖃᓄᖅ ᐊᑐᖅᑕᐅᕙᖕᒪᖔᑦ, 
ᒫᓐᓇ ᐱᓇᐃᓗᑕᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐋᖅᑭᒍᑕᐅᑐᐃᓐᓇᕆᐊᓖᑦ. 
 

ᑭᒃᑯᑦ? 

ᑲᑎᒪᖃᑎᖃᖅᓯᒪᔪᒍᑦ ᐅᖓᑖᓂ 270 ᐃᓄᖕᓂᒃ ᐱᖃᓯᐅᑎᓪᓗᒋᑦ ᓂᕈᐊᖅᑕᐅᓯᒪᔪᑦ, ᕼᐋᒪᓚᒃᑯᓐᓂ ᐃᖅᑲᓇᐃᔭᖅᑏᑦ, ᑭᒡᒐᖅᑐᐃᔩᑦ 
ᐃᓄᐃᑦ ᑎᒥᖁᑎᖏᓐᓂ, ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂ, ᒪᒃᑯᒃᑐᓂ, ᐃᓄᑐᖃᕐᓂᒃ. 
 

ᖃᓄᖅ? 

ᐅᖃᐅᓯᒃᓴᐅᓯᒪᔪᑦ ᑲᑎᑕᐅᓯᒪᔪᑦ ᑲᒪᑎᔾᔪᑎᕕᓂᖅᑎᒍᑦ, 
ᖃᕆᓴᐅᔭᒃᑯᑦ ᐅᖃᕐᕕᐅᓂᒃᑯᑦ, ᐊᒻᒪᓗ ᖃᕆᓴᐅᔭᒃᑯᑦ 
ᐃᕐᖐᓐᓈᖅᑕᐅᑎᒃᑯᑦ ᑐᓂᓯᓂᖅᑎᒍᑦ. 

ᓇᔫᑎᓪᓗᑎᒃ ᑲᑎᒪᓂᕐᓂᒃ ᑲᑎᒪᑎᑦᑎᓯᒪᔪᑦ ᑕᓪᓕᒪᓂ 
ᓄᓇᓕᖕᓂ, ᐊᒻᒪᓗ “ᖃᐅᔨᒪᔨᑕᕐᓂᒃ ᐊᐱᖅᓱᕐᓂᖅ” 
ᐊᑐᐃᓐᓇᐅᑎᑕᐅᓚᐅᕐᒥᔪᑦ ᖃᕆᓴᐅᔭᒃᑯᑦ ᐱᖃᖃᑕᐅᔪᑦ 
ᐃᓚᐅᓪᓗᑎᒃ ᓄᓇᕗᓗᒃᑖᒥ. 

ᒪᓂᓴᐅᑏᑦ ᐃᓄᓕᒫᖅᑎᑦᑎᓂᕐᒧᑦ ᑲᑎᒪᓂᕐᓂ 
ᑐᓐᓂᖅᓴᐅᑕᐅᓯᒪᒧᑦ ᓄᓇᕗᓗᒃᑖᒥ ᐊᒻᒪᓗ ᓄᓇᓕᖕᓂ 
ᐊᑐᖅᑕᐅᓪᓗᑎᒃ ᖃᕆᓴᐅᔭᒃᑯᑦ ᐱᕙᓪᓕᐊᔪᓄᑦ ᒪᓂᓴᐅᑏᑦ, 
ᕙᐃᔅᐳᒃᑯᑦ ᒪᓂᑕᐅᑏᑦ, ᐅᓄᖅᑐᓕᐊᕆᓯᒪᔪᑦ 
ᐊᑭᓐᓇᕐᒨᕆᐊᓖᑦ, ᐊᒻᒪᓗ ᐃᓄᓗᒃᑖᓂᒃ ᐱᔨᑦᑎᕋᕐᓂᕐᒧᑦ 
ᑕᓴᒐᒃᓴᖅᑎᒍᑦ. 

 
ᖃᐅᔨᒪᔨᑕᕐᓂᒃ ᐊᐱᖅᓱᕐᓃᑦ 

ᐃᓄᐃᑦ ᑲᐅᔨᒪᓂᖃᕐᔪᐊᖅᑐᑦ ᐸᕐᓇᐃᓂᕐᒥᒃ ᓄᓇᓖᓪᓗ 
ᐱᕙᓪᓕᐊᓂᖏᓐᓂᒃ ᓄᓇᕗᒻᒥ ᐅᕝᕙᓘᓐᓃᑦ 
ᐃᖅᑲᓇᐃᔭᖃᑦᑕᖅᓯᒪᒐᔪᒃᑐᑦ ᐸᕐᓇᐃᓂᕐᒧᑦ ᐱᖁᔭᕐᒥ 
ᐊᐱᖅᓱᖅᑕᐅᓯᒪᔪᑦ ᐅᖃᐅᓯᒃᓴᖃᕐᕕᐅᖁᓪᓗᒋᑦ 
ᓇᓕᐊᓪᓚᑦᑖᖅ ᐊᕕᒃᑐᖅᓯᒪᔪᑦ ᐸᕐᓇᐃᓂᕐᒧᑦ ᐱᖁᔭᕐᒥ. 
ᑖᒃᑯᐊ ᐃᓄᐃᑦ ᐅᑯᐊᖑᖃᑕᐅᔪᑦ: 

• ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ; 

• ᐃᓄᐃᑦ ᑲᑐᔾᔨᖃᑎᒌᑦ; 

• ᒐᕙᒪᐅᙱᑦᑐᑦ ᑲᑐᔾᔨᖃᑎᒌᑦ, ᐊᒻᒪᓗ 

• ᐱᕙᓪᓕᐊᑎᑦᑎᔩᑦ. 
 

ᐅᖓᑖᓂ 120 ᑭᒡᒐᖅᑐᐃᔪᑦ ᓄᓇᓕᖕᓂ, ᐃᓄᐃᑦ ᑎᒥᖁᑎᖏᓐᓂ, ᐊᒻᒪᓗ ᒐᕙᒪᒃᑯᓐᓂ ᑎᒥᐅᐃᔪᑦ ᑐᓂᓯᓯᒪᔪᑦ ᑕᕝᕗᖓᓪᓚᑦᑖᖅ 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒧᑦ ᐊᒻᒪᓗ ᐅᖄᓚᕕᐅᓯᒪᔪᑦ ᖃᐃᖁᔭᐅᓪᓗᑎᒃ ᑲᑎᒪᖃᑕᐅᓗᑎᒃ ᑕᒪᑐᒧᖓ ᐅᖃᐅᓯᐅᔪᒧᑦ. 

ᖃᕆᓴᐅᔭᒃᑯᑦ ᐃᑭᐊᖅᑭᑯᒃ ᑎᑎᕋᖅᓯᕕᐅᕙᒃᑐᖅ ᐸᕐᓇᐃᓂᕐᒧᑦ ᓄᓇᒧᓪᓗ ᖃᕆᔭᐅᔭᒃᑯᑦ ᐃᑭᐊᖅᑭᕕᖕᒥ (https://cgs-pals.ca/) 
ᒪᓂᓴᖅᑕᐅᓯᒪᔪᑦ ᐸᕐᓇᐃᓂᕐᒧᑦ ᐱᖁᔭᓂᒃ ᕿᒥᕐᕈᕙᓪᓕᐊᓂᕐᒧᑦ ᐊᒻᒪᓗ ᐃᓄᓕᒫᓂᒃ ᐱᕕᖃᖅᑎᑦᑎᓯᒪᓪᓗᑎᒃ ᑐᓂᓯᓗᑎᒃ 
ᐅᖃᐅᓯᒃᓴᖏᓐᓂᒃ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᐅᕝᕙᓘᓐᓃᑦ ᑭᓇᐅᓂᖏᑦ ᖃᐅᔨᔭᐅᙱᓪᓗᑎᒃ ᐊᑐᕐᓗᒋᑦ ᐅᖃᐅᓯᒃᓴᓄᑦ 
ᑎᑎᕋᖅᓯᒪᔪᒧᑦ ᐴᖅᓯᕕᖕᒧᑦ.

https://cgs-pals.ca/planning


ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

ᖃᖓ? 

ᑲᑎᒪᖃᑦᑕᓯᒋᐊᓚᐅᖅᑐᑦ ᓄᕕᐱᕆ 2023-ᒥ ᐊᒻᒪᓗ ᐊᐅᓚᓂᖃᐃᓐᓇᖅᖢᑎᒃ ᔮᓄᐊᕆ 2024-ᒧᑦ. ᓇᔫᑎᓪᓗᑎᒃ ᓄᓇᓕᖕᓂ ᑲᑎᒪᓃᑦ 
ᑲᑎᒪᓂᐅᓚᐅᖅᑐᑦ ᐅᑯᓇᓂ ᐅᓪᓗᕐᓂ: 

ᑲᖏᖅᖠᓂᖅ ᓄᕕᐱᕆ 15, 2023  ᐃᖃᓗᒃᑑᑦᑎᐊᖅ ᑎᓯᐱᕆ 4, 2023 

ᐃᖃᓗᐃᑦ ᓄᕕᐱᕆ 20, 2023  ᖁᕐᓗᖅᑑᖅ ᑎᓯᐱᕆ 7, 2023 

ᒥᑦᑎᒪᑕᓕᒃ ᓄᕕᐱᕆ 25, 2023    

 
 

 

ᑐᓴᖅᓯᒪᔭᕗᑦ ᐊᒻᒪᓗ ᖃᓄᖅ ᑭᐅᓯᒪᖕᒪᖔᑦᑕ 
ᑲᑎᒪᑎᓪᓗᑕ, ᐊᐱᕆᓇᓱᖃᑦᑕᖅᓯᒪᔪᒍᑦ ᑭᓱᑦ ᐃᑲᔫᑎᖃᕋᔭᕐᒪᖔᑕ ᐅᕙᑦᑎᓐᓄᑦ ᑐᑭᓯᓗᑕ ᖃᓄᖅ ᑕᒪᓐᓇ ᐸᕐᓇᐃᓂᕐᒧᑦ ᐱᖁᔭᖅ 
ᐱᐅᓂᖅᓴᐅᓕᕋᔭᕐᒪᖔᑦ: 
 
 

• ᐃᑲᔪᖅᑐᕐᓗᒋᑦ ᓄᓇᓖᑦ ᑕᒪᒃᑯᐊ ᐱᕙᓪᓕᐊᓃᑦ ᐊᑐᖅᑕᐅᓗᑎᒃ ᐋᖅᑭᑦᑎᐊᖅᓯᒪᓗᑎᒃ ᑲᒪᒋᔭᖃᕐᓗᑎᒃ 
ᐱᕈᖅᐸᓪᓕᐊᓂᕐᒧᑦ ᐊᑦᑕᕐᓇᙱᑦᑐᒃᒥ, ᑲᔪᓰᓐᓇᕈᓐᓇᖅᑐᒥᒃ, ᐊᒻᒪᓗ ᓴᐱᓕᖅᓴᕋᐃᙱᑦᑑᓗᑎᒃ ᓄᓇᓖᑦ. 

• ᒪᓕᒡᓗᑎᒃ ᓄᓇᕗᒻᒥ ᐊᖏᕈᒻᒥ ᐊᒻᒪ ᒪᓕᑦᑎᐊᕐᓂᖅᓴᐅᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ, ᐃᓄᐃᑦ 
ᐱᖅᑯᓯᖏᓐᓄᑦ ᓱᖏᐅᙵᔭᐅᔪᓂᒃ, ᐃᓄᐃᑦ ᐱᔪᓐᓇᐅᑎᖃᖅᑐᑦ ᐊᒻᒪᓗ ᐱᓕᕆᐊᒃᓴᓖᑦ. 

• ᐅᐱᒋᔭᖃᕐᓗᓂ ᐃᓅᔾᔪᓯᖏᓐᓂᒃ ᐃᓕᖅᑯᓯᖏᓐᓂᓪᓗ ᓄᓇᕗᒻᒥᐅᑦ ᐊᒃᑐᐊᓂᖃᖅᑐᓄᑦ ᐸᕐᓇᐃᓂᕐᒧᑦ, ᓄᓇᒥᒃ 
ᐊᐅᓚᑦᑎᓂᕐᒥᒃ, ᐊᒻᒪᓗ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ. 

• ᐅᒃᑯᐃᖓᓗᑎᒃ, ᓈᒻᒪᒃᑐᒃᑯᑦ, ᐊᒻᒪᓗ ᐊᔾᔨᒌᒃᑎᑦᑎᓗᑎᒃ ᐸᕐᓇᐃᔾᔪᓰᑦ ᓄᓇᕗᒻᒧᑦ ᓱᖅᑯᐃᓇᖅᓯᑎᑦᑎᓗᑎᒃ 
ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᓂᓪᓗ ᐊᒻᒪ ᒪᓕᒐᒃᓴᓕᐅᕐᓂᕐᒧᑦ ᑲᔪᓯᓂᓃᑦ ᑕᑯᔭᐅᔪᓐᓇᕐᓂᖅᓴᐅᓗᑎᒃ. 

• ᓴᖅᑭᔮᖅᑎᑦᑎᓗᑎᒃ ᑲᓇᑕᒥ ᐸᕐᓇᐃᓂᕐᒧᑦ ᐊᑲᐅᓛᑦ ᐱᐅᓯᐅᕙᒃᑐᓂᒃ ᐃᓱᒪᓯᒪᓗᑎᒡᓗ ᐊᒻᒪ ᐊᑑᑎᖃᖅᑐᓂᒃ 
ᓴᓇᕐᕈᑎᖃᕐᓗᑎᒃ ᑲᒪᒋᔭᐅᖁᓪᓗᒋᑦ ᓄᓇᒥᒃ ᐊᑐᕐᓂᕐᒧᑦ ᐊᔪᕐᓇᕈᑎᓄᑦ. 

 
ᐅᑯᐊ ᐊᕕᒃᑐᖅᓯᒪᔪᑦ ᓇᐃᒡᓕᑎᕆᓯᒪᔪᑦ ᐅᖃᐅᓯᒃᓴᐅᓯᒪᔪᓂᒃ ᑐᓴᖅᓯᒪᔭᑦᑎᓐᓂᒃ (“ᑐᓴᖅᓯᒪᔭᕗᑦ”) ᐊᒻᒪᓗ ᑭᐅᔾᔪᑎᒋᔭᕗᑦ ᑕᒪᒃᑯᓄᖓ 
ᐅᖃᐅᓯᒃᓴᐅᔪᓄᑦ, ᐊᑯᒃᑐᖅᖢᒋᑦ ᑕᓪᓕᒪᓄᑦ ᐊᕕᒃᑐᖅᓯᒪᔪᓄᑦ ᑎᑎᕋᖅᓯᒪᔪᑦ ᖁᓛᓂ. ᑭᐅᔾᔪᑎᕗᑦ ᓇᓗᓇᐃᔭᐃᔪᓪᓘᓐᓃᑦ ᖃᓄᖅ 
ᑐᒃᓯᕋᕐᒪᖔᑦᑕ ᐊᑐᓕᖅᑎᑦᑎᓂᕐᒥᒃ ᐅᖃᐅᓯᒃᓴᐅᔪᓂᒃ ᐅᕝᕙᓘᓐᓃᑦ ᖃᓄᐃᒻᒪᑦ ᐅᖃᐅᓯᒃᓴᑦ ᐃᓚᓕᐅᑎᔭᐅᓯᒪᙱᒻᒪᖔᑕ ᑐᒃᓯᕋᖅᑕᑦᑎᓐᓄᑦ 
ᐋᖅᑭᒋᐊᕈᑎᓄᑦ ᑖᒃᑯᓄᖓ ᐸᕐᓇᐃᓂᕐᒧᑦ ᐱᖁᔭᕐᒧᑦ. 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

ᖃᓄᖅ ᐃᑲᔪᖅᑐᐃᑦᑎᐊᕈᓐᓇᖅᐸᑦ ᐋᖅᑭᑦᑎᐊᖅᓯᒪᔪᒥᒃ, 
ᐊᑦᑕᕐᓇᙱᑦᑐᒃᒥ, ᑲᔪᓰᓐᓇᕈᓐᓇᖅᑐᒥᒃ, ᐊᒻᒪᓗ 
ᓴᐱᓕᖅᓴᕋᐃᙱᑦᑑᓗᑎᒃ ᐱᕈᖅᐸᓪᓕᐊᓂᕐᒧᑦ. 

 
1a. ᓇᓗᓇᐃᔭᕐᓗᒋᑦ ᐱᕙᓪᓕᐊᕝᕕᐅᑐᐃᓐᓇᕆᐊᓖᑦ ᓄᓇᙳᐊᓕᐅᕐᓂᒃᑯᑦ ᖃᐅᔨᒪᔭᐅᔪᓂᒃ ᐊᔪᕐᓇᕈᑕᐅᔪᓂᒃ. ᑖᓐᓇ 

ᐱᖃᓯᐅᔾᔨᓯᒪᑐᐃᓐᓇᕆᐊᓕᒃ ᐱᔭᕇᖅᑕᐅᓗᑎᒃ ᖃᐅᔨᓴᕈᑏᑦ ᓇᓗᓇᐃᔭᖅᑕᐅᖁᓪᓗᒋᑦ ᐃᓃᑦ ᐊᕙᑎᒧᑦ 
ᐅᓗᕆᐊᓇᕈᓐᓇᖅᓴᕋᐃᑦᑐᓐᓇᖅᑐᑦ (ᓲᕐᓗ, ᓄᓇᖓ ᑎᓲᔭᑦᑐᖅ, ᐃᒻᒪᓗᐊᔭᑦᑐᖅ) ᐊᒻᒪᓗ ᑎᑭᓯᑦᑎᐊᕐᓂᖅᓴᐅᓗᑎᒃ ᐱᖁᑎᕐᔪᐊᓄᑦ 
ᑲᒪᒋᔭᐅᒃᑲᓐᓂᕆᐊᖃᖃᑦᑕᕐᓂᖏᓐᓄᑦ ᑭᒡᓕᐅᔪᓂᒃ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐊᖏᒡᓕᒋᐊᕐᓗᒋᑦ ᐃᓗᓕᕆᔭᕆᐊᖃᖅᑕᖏᑦ ᐸᕐᓇᐅᑎᑐᐃᓐᓇᓄᑦ ᐱᖃᓯᐅᑎᓗᒋᑦ ᐃᓱᒪᒋᔭᐅᔪᑦ ᐊᒃᑐᐊᓂᓖᑦ 
ᓴᐳᔾᔨᓯᒪᓂᕐᒥᒃ ᓄᓇᑐᐃᓐᓇᖓᑕ ᐊᕙᑎᖓᓂᒃ. 

• ᐃᓚᓯᓂᖅ ᐅᑯᓂᐊ ᐊᑐᓕᐅᖁᔭᐅᔪᓄᑦ ᐃᓗᓕᖏᓐᓄᑦ ᐊᑐᖅᑕᐅᖔᕈᓐᓇᖅᑐᓂᒃ ᐸᕐᓇᐅᑎᑐᐃᓐᓇᓄᑦ: 
ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓃᑦ ᐊᒻᒪᓗ ᓴᓇᑦᑎᐊᕐᓂᕐᒧᑦ ᐱᐅᓯᐅᕙᒃᑐᑦ, ᓄᓇᙳᐊᓕᐅᕐᓂᖅ ᓄᓇᖓᓂ 
ᐅᓗᕆᐊᓇᕈᓐᓇᖅᑐᓂᒃ ᑭᖑᕙᕆᐊᖅᑎᑦᑎᓯᒪᑐᐃᓐᓇᕆᐊᓖᑦ ᓄᓇᖓᓂ ᐱᕙᓪᓕᐊᓂᐅᔪᓂᒃ (ᓲᕐᓗ, ᓄᓇᖓ ᑎᓲᔭᑦᑐᖅ, 
ᐃᒻᒪᓗᐊᔭᑦᑐᖅ), ᐊᐅᓚᑕᐅᔪᓐᓇᕐᓂᖓ ᐊᓄᕌᓗᐊᖃᑦᑕᕐᓂᕐᒧᑦ ᖃᓄᐃᓕᖓᓃᑦ, ᐊᐳᑦ ᑎᒃᑕᐅᔭᓐᓂᖓ, ᐊᒻᒪᓗ 
ᐊᐳᑕᐃᔭᖅᑕᐅᓂᖓ. 

 
1b. ᐱᓂᖅᓴᐅᓗᑎᒃ ᐃᓚᐅᓂᖏᑦ ᓄᓇᓖᑦ ᐊᒻᒪᓗ ᐃᓱᒪᒋᖃᓯᐅᔾᔨᓯᒪᑦᑎᐊᕐᓗᑎᒃ ᐊᑯᓂᐅᔪᒃᑯᑦ ᐊᑐᖅᑕᐅᔭᕆᐊᓖᑦ ᐊᑐᕐᓂᕐᒥᒃ 

ᐱᐅᙱᑦᑐᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒃᑐᐃᓃᑦ ᐊᕙᑎᒥᓪᓘᓐᓃᑦ ᓱᕈᖅᑎᕆᑐᐃᓐᓇᕆᐊᓖᑦ, ᓲᕐᓗ ᐊᒃᑕᕐᕖᑦ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᐃᓐᓇᐅᑎᑦᑎᓂᖅᓴᐅᓂᖅ ᑭᒃᑯᓕᒫᓄᑦ ᒪᓂᓴᐅᓂᑎᒃ ᑲᑎᒪᓂᕐᒧᓪᓗ ᐊᑐᖅᑕᐅᖔᕈᓐᓇᖅᑐᑦ. 

o ᑲᑎᒪᔩᑦ ᓇᓗᓇᐃᔭᐃᔪᓐᓇᕐᓗᑎᒃ ᐃᓄᓕᒫᖅᑎᑦᑎᓂᕐᒧᑦ ᓈᓚᖕᓂᕐᒧᑦ ᐋᖅᑭᒃᓯᒪᓂᕐᒧᑦ ᐸᕐᓇᐅᑎᑐᐃᓐᓇᖏᓐᓄᑦ. 

o ᐊᑐᕈᒥᒍᓱᓕᖅᑎᓪᓗᒋᑦ ᕼᐋᒪᓚᒃᑯᑦ ᐱᖁᔭᕋᓛᖏᑦ ᒪᓕᒡᓗᑎᒃ ᐅᖃᐅᓯᓪᓚᑦᑖᓄᑦ ᐱᑕᖃᕆᐊᖃᖅᑎᑦᑎᓃᑦ. 

• ᐊᖏᒡᓕᒋᐊᕐᓗᒋᑦ ᐃᓗᓕᕆᔭᕆᐊᖃᖅᑕᖏᑦ ᐸᕐᓇᐅᑎᑐᐃᓐᓇᓄᑦ ᐱᖃᓯᐅᑎᓗᒋᑦ ᐃᓱᒪᒋᔭᐅᔪᑦ ᐊᒃᑐᐊᓂᓖᑦ 
ᓴᐳᔾᔨᓯᒪᓂᕐᒥᒃ ᓄᓇᑐᐃᓐᓇᖓᑕ ᐊᕙᑎᖓᓂᒃ. 

• ᐃᓚᓯᓂᖅ ᐅᑯᓂᐊ ᐊᑐᓕᐅᖁᔭᐅᔪᓄᑦ ᐃᓗᓕᖏᓐᓄᑦ ᐊᑐᖅᑕᐅᖔᕈᓐᓇᖅᑐᓂᒃ ᐸᕐᓇᐅᑎᑐᐃᓐᓇᓄᑦ: 
ᖃᓄᐃᓕᖓᓂᖏᑦ ᒫᓐᓇ ᐱᖁᑎᕐᔪᐊᑦ ᐊᒻᒪᓗ ᓯᕗᓂᒃᓴᒥ ᐱᔭᐅᔪᒪᓛᖅᑐᑦ, ᑲᔪᓰᓐᓇᕈᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᖅ 
ᐊᒻᒪᓗ ᐃᒡᓗᕐᔪᐊᖁᑎᖃᑦᑎᐊᕋᓱᖕᓂᕐᒧᑦ ᐱᐅᓯᐅᕙᒃᑐᑦ, ᓄᓇᙳᐊᓕᐅᕐᓂᖅ ᓄᓇᖓᓂ ᐅᓗᕆᐊᓇᕈᓐᓇᖅᑐᓂᒃ 
ᑭᖑᕙᕆᐊᖅᑎᑦᑎᓯᒪᑐᐃᓐᓇᕆᐊᓖᑦ ᓄᓇᖓᓂ ᐱᕙᓪᓕᐊᓂᐅᔪᓂᒃ, ᐊᒻᒪᓗ ᐊᐅᓚᑦᑎᓂᖅ ᐊᓄᕌᓗᐊᖃᑦᑕᕐᓂᕐᒧᑦ 
ᖃᓄᐃᓕᖓᓂᕐᓂᒃ. 

ᓇᓗᓇᐃᕈᑦ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒃᑯᓕᒫᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᖁᔭᖅ ᐊᒻᒪᓗ ᒪᓕᒐᑦ ᐱᑕᖃᖅᑎᑦᑎᔪᑦ 
ᐸᕐᓇᐃᓂᕐᒧᑦ ᒪᓕᒃᑕᐅᕙᒃᑐᓂᒃ ᐊᒃᑐᐊᓂᓕᖕᓄᑦ ᑕᒪᒃᑯᓄᖓ ᐱᓇᐃᓗᑕᕐᓄᑦ. ᑭᓯᐊᓂ, ᐸᕐᓇᐅᑎᑐᐃᓐᓇᑦ ᑲᒪᒋᔭᖃᖅᑐᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᕙᑎᒧᑦ ᐅᓗᕆᐊᓇᑐᐃᓐᓇᕆᐊᓕᖕᓂᒃ ᐊᔾᔨᒌᙱᑦᑐᑎᒍᑦ. ᓲᕐᓗ, ᐊᑕᖏᖅᖢᒋᑦ 



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

ᐸᕐᓇᐅᑎᑐᐃᓐᓇᑦ ᓄᓇᕗᒻᒥ ᐃᒃᐱᒍᓱᒃᑐᑦ ᐅᖓᓯᖕᓂᖃᕆᐊᖃᖅᑎᑦᑎᓂᕐᓂᒃ ᓴᓗᒪᓇᓱᖕᓂᑐᐃᓐᓇᒧᑦ ᒪᓕᒐᕐᓂᒃ, ᓲᕐᓗ 450-
ᒦᑕᓂᒃ ᐅᖓᓯᖕᓂᖃᖅᑐᐃᑐᓐᓇᐅᓗᑎᒃ ᐊᑐᖅᑕᐅᔪᑦ ᑕᖏᓕᖕᓄᑦ ᐊᒻᒪᓗ ᐃᒥᕐᒧᑦ ᐊᑐᖅᑕᐅᔾᔮᔪᓐᓃᖅᑐᓄᑦ ᑯᕕᓯᕝᕕᐅᕙᒃᑐᓂᒃ. 
ᐊᓯᐊ ᐃᔾᔪᐊᑕᐅᔪᓐᓇᒐᔪᒃᑐᑦ ᐃᓚᖏᑦ ᓄᓇᓕᖕᓂ ᑲᑎᒪᔩᑦ ᐊᑐᖃᑦᑕᖅᑐᑦ ᐸᕐᓇᐅᑎᑐᐃᓐᓇᖏᓐᓂᒃ ᓇᓗᓇᐃᖅᓯᓇᓱᒃᖢᑎᒃ 
ᐱᑕᖃᕐᓂᖏᓐᓂᒃ ᓱᕈᖅᑕᐅᓯᒪᔪᑦ ᐃᓃᑦ ᐊᒻᒪᓗ ᐊᑐᐊᒐᖏᑦ ᓴᓗᒻᒪᖅᓴᖅᑕᐅᖁᔨᓂᕐᒧᑦ ᐃᓂᒥᒃ ᓄᓇᑐᖃᖓᑕ ᑕᐅᖅᑐᖓᓄᑦ 
ᐅᑎᖅᑎᑕᐅᓗᑎᒃ. 

 
1c. ᐱᕙᓪᓕᐊᑎᑦᑎᓂᖅ ᓄᓇᓕᖕᓂ ᐸᕐᓇᐅᑎᓂᒃ ᐊᑐᐃᓐᓇᐅᓕᖅᑎᑦᑎᓗᑎᒃ ᖁᕝᕙᓯᒃᑐᒃᑯᑦ ᖃᐅᔨᒪᔾᔪᑕᐅᔪᓂᒃ ᐃᓱᓕᐅᕆᔨᓄᑦ 

ᓇᓗᓇᐃᔭᐃᓂᒃᑯᑦ ᑕᐅᑐᙳᐊᖅᑕᐅᔪᓂᒃ ᐊᒻᒪᓗ ᐱᒻᒪᕆᐅᒋᔭᐅᔪᓂᒃ ᐊᑐᓂ ᓄᓇᓕᖕᓂ. ᐃᓱᒪᒋᖃᓯᐅᔾᔨᔪᒪᑐᐃᓐᓇᕆᐊᓖᑦ 
ᐊᒃᑐᐊᓕᖅᑎᓪᓗᒋᑦ ᑕᒪᒃᑯᐊ ᐱᒻᒪᕆᐅᒋᔭᐅᔪᑦ ᐃᓄᐃᑦ ᐱᖅᑯᓯᖏᓐᓄᑦ ᐅᕝᕙᓘᓐᓃᑦ ᓄᓇᕗᒻᒥ ᐅᖃᖅᓯᒪᓃᑦ ᐱᔪᒥᒍᓱᖕᓂᕐᒧᑦ, 
ᓲᕐᓗ ᐃᒪᓐᓇ: ᓴᐳᔾᔭᐅᓯᒪᓂᖓ ᐊᕙᑎ, ᐃᓱᒪᒋᖃᓯᐅᑎᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᓴᐳᔾᔭᐅᓯᒪᓂᖏᑦ ᐃᓄᐃᑦ 
ᐊᑦᑕᕐᓇᖅᑕᐃᓕᒪᖁᓪᓗᒋᑦ, ᐊᓯᖏᓪᓗ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓯᓂᖅ ᐊᑐᓕᖁᔨᓂᕐᒧᑦ ᐃᓗᓕᖏᓐᓄᑦ ᐊᑐᖅᑕᐅᖔᕈᓐᓇᖅᑐᓂᒃ ᐸᕐᓇᐅᑎᑐᐃᓐᓇᕐᓄᑦ ᐊᔭᐅᖅᑐᐃᔪᓄᑦ ᓄᓇᓕᖕᓂ 
ᑲᑎᒪᔨᓂᒃ ᓇᓗᓇᐃᔭᐃᓗᑎᒃ ᑕᐅᑐᙳᐊᖅᑕᖏᓐᓂᒃ ᐱᒻᒪᕆᐅᒋᔭᖏᓪᓗ ᐱᔾᔪᑎᒋᓪᓗᒋᑦ ᐱᒻᒪᕆᐅᔪᑦ ᐱᓇᐃᓗᑕᑦ. 

• ᓄᓇᓖᑦ ᐱᕕᖃᖅᑎᓪᓗᒋᑦ ᓴᖅᑭᔮᖅᑎᑦᑎᔪᓐᓇᕐᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ ᐸᕐᓇᐃᓂᕐᒧᑦ ᑎᑎᖅᑲᖁᑎᖏᓐᓂ 
ᐃᒪᐃᓕᐅᕐᓗᑎᒃ: 

o ᓄᓇᓖᑦ ᐋᖅᑭᒃᓯᓪᓚᑦᑖᕆᐊᖃᖅᑎᓪᓗᒋᑦ ᐋᖅᑭᒃᓯᒪᓂᖏᓐᓂᒃ ᐃᓄᓕᒫᓂᒃ ᓈᓚᖕᓂᖃᖅᑎᑦᑎᓂᖏᓐᓂᒃ 
ᐱᔾᔪᑕᐅᓗᑎᒃ ᐸᕐᓇᐅᑎᑐᐃᓐᓇᑦ. 

o ᐊᑐᕈᒥᒍᓱᓕᖅᑎᓪᓗᒋᑦ ᕼᐋᒪᓚᒃᑯᑦ ᐱᖁᔭᕋᓛᖏᑦ ᒪᓕᒡᓗᑎᒃ ᐅᖃᐅᓯᓪᓚᑦᑖᓄᑦ ᐱᑕᖃᕆᐊᖃᖅᑎᑦᑎᓃᑦ. 

o ᓄᓇᓕᖕᓂ ᓴᖅᑮᔪᓐᓇᖅᓯᑎᑦᑎᓗᑎᒃ ᓇᖕᒥᓂᖅ ᐊᑲᐅᙱᓕᐅᕈᑎᓄᑦ ᐋᖅᑭᒃᓯᔾᔪᓯᕐᓂᒃ ᐸᕐᓇᐅᑎᑐᐃᓐᓇᖏᓐᓂ. 

 
1d. ᐃᑲᔪᕐᓗᑎᒃ ᓱᖏᐅᑎᓯᒪᙱᓗᐊᖅᑐᓂᒃ ᐸᕐᓇᐃᓂᕐᒧᑦ ᐱᒻᒪᕆᐅᒋᔭᐅᔪᓂᒃ ᐃᒪᐃᓕᐅᕐᓗᑎᒃ ᓱᖅᑯᐃᓇᖅᓯᑎᑦᑎᓗᑎᒃ ᑕᒪᓐᓇ 

ᐱᕙᓪᓕᐊᑎᑦᑎᓂᕐᒧᑦ ᐊᑐᐊᖓᖅ ᐊᒻᒪᓗ ᐃᒡᓗᕐᔪᐊᖃᕐᓂᕐᒧᑦ ᒪᓕᒐᑦ ᓴᖅᑭᖃᑦᑕᖅᑐᑦ ᐊᖏᓂᖅᓴᓂ ᑐᕌᒐᐅᔪᓂ ᓲᕐᓗ 
ᓴᐳᔾᔨᓯᒪᓂᖅ ᐃᓄᓕᒫᑦ ᐊᑦᑕᕐᓇᖅᑕᐃᓕᒪᖁᓪᓗᒋᑦ, ᐃᑭᑎᑦᑎᑦᑕᐃᓕᒪᓃᑦ, ᐅᕝᕙᓘᓐᓃᑦ ᐅᓗᕆᐊᓇᓗᐊᕈᓐᓃᖅᑎᓪᓗᒋᑦ 
ᐊᕙᑎᒥᒃ ᓱᕈᐃᓃᒃ; ᑕᒪᓐᓇ ᑐᑭᓯᐅᒪᓕᖅᑎᑦᑎᑦᑎᐊᓪᓗᐊᖅᑐᑦ ᐊᒻᒪᓗ ᖃᐅᔨᒪᔾᔪᑕᐅᓗᓂ ᐃᓱᒪᓕᐅᕋᓱᒃᑎᓪᓗᒋᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐊᖏᒡᓕᒋᐊᕐᓗᒋᑦ ᐃᓗᓕᕆᔭᕆᐊᖃᖅᑕᖏᑦ ᐸᕐᓇᐅᑎᑐᐃᓐᓇᓄᑦ ᐱᖃᓯᐅᑎᓗᒋᑦ ᐃᓱᒪᒋᔭᐅᔪᑦ ᐊᒃᑐᐊᓂᓖᑦ 
ᓴᐳᔾᔨᓯᒪᓂᕐᒥᒃ ᓄᓇᑐᐃᓐᓇᖓᑕ ᐊᕙᑎᖓᓂᒃ. 

• ᐃᓚᓯᓂᖅ ᐅᑯᓂᐊ ᐊᑐᓕᐅᖁᔭᐅᔪᓄᑦ ᐃᓗᓕᖏᓐᓄᑦ ᐊᑐᖅᑕᐅᖔᕈᓐᓇᖅᑐᓂᒃ ᐸᕐᓇᐅᑎᑐᐃᓐᓇᓄᑦ: 
ᓄᓇᙳᐊᓕᐅᕐᓂᖅ ᓄᓇᖓᓂ ᐅᓗᕆᐊᓇᕈᓐᓇᖅᑐᓂᒃ ᑭᖑᕙᕆᐊᖅᑎᑦᑎᓯᒪᑐᐃᓐᓇᕆᐊᓖᑦ ᓄᓇᖓᓂ 
ᐱᕙᓪᓕᐊᓂᐅᔪᓂᒃ, ᐊᒻᒪᓗ ᐱᓱᖃᑦᑕᖅᑐᑦ ᐊᑦᑕᕐᓇᖅᑕᐃᓕᒪᖁᓪᓗᒋᑦ, ᓅᒃᑕᕈᓐᓇᕐᓂᖏᑦ, ᐅᐸᒃᓯᔪᓐᓇᕐᓂᖏᓪᓗ. 

ᓇᓗᓇᐃᕈᑦ: ᐅᓗᕆᐊᓇᓗᐊᕈᓐᓃᖅᑎᓪᓗᒍ ᐊᕙᑎᒥ ᓱᕈᖅᑎᕆᓂᖅ ᐊᒃᑐᐊᓂᓕᒃ ᐊᑐᖅᖢᒋᑦ ᐱᔪᓐᓇᕐᓂᖃᕐᕕᐅᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒃᑯᓕᒫᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐱᖁᔭᖅ ᐊᒻᒪᓗ ᒪᓕᒐᖏᑦ. ᐸᕐᓇᐅᑎᑐᐃᓐᓇᑦ, 
ᑭᓯᐊᓂᓕ, ᑲᒪᒋᔭᖃᖅᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᕙᑎᒧᑦ ᐅᓗᕆᐊᓇᕈᓐᓇᖅᑐᓂᒃ ᐊᔾᔨᒌᙱᑦᑐᑎᒍᑦ. ᓲᕐᓗ, 
ᐊᑕᖏᖅᖢᒋᑦ ᐸᕐᓇᐅᑎᑐᐃᓐᓇᑦ ᓄᓇᕗᒻᒥ ᐱᔾᔪᑕᐅᓪᓗᑎᒃ ᓴᓗᒪᓇᓱᖕᓂᑐᐃᓐᓇᒧᑦ ᒪᓕᒐᕐᓂ, ᓲᕐᓗ 450-ᒦᑕᓂᒃ 
ᐅᖓᓯᖕᓂᖃᖅᑐᐃᑐᓐᓇᐅᓗᑎᒃ ᐊᑐᖅᑕᐅᔪᑦ ᑕᖏᓕᖕᓄᑦ ᐊᒻᒪᓗ ᐃᒥᕐᒧᑦ ᐊᑐᖅᑕᐅᔾᔮᔪᓐᓃᖅᑐᓄᑦ ᑯᕕᓯᕝᕕᐅᕙᒃᑐᓂᒃ. 
ᐊᒻᒪᓗᑦᑕᐅᖅ, ᓄᓇᓕᖕᓂ ᑲᑎᒪᔩᑦ ᐃᓛᓐᓂ ᐊᑐᖃᑦᑕᕐᒪᑕ ᐸᕐᓇᐅᑎᑐᐃᓐᓇᓂᒃ ᓇᓗᓇᐃᔭᐃᓇᓱᒃᑎᓪᓗᒋᑦ ᐱᑕᖃᕐᓂᖏᓐᓂᒃ 

ᓱᕈᖅᑕᐅᓯᒪᔪᑦ ᐃᓃᑦ ᐊᒻᒪᓗ ᐊᑐᐊᒐᖏᑦ ᓴᓗᒻᒪᖅᓴᐃᔪᒪᓂᕐᒧᑦ ᓄᓇᖓᑕ ᑕᐅᑦᑐᕆᓚᐅᖅᑕᖓᓂᒃ ᐅᓂᖅᑎᑦᑎᓂᖅ ᐃᓂᖓᓂ. 

 
1e. ᓇᓗᓇᐃᔭᕐᓗᒋᑦ ᓴᐳᔾᔭᐅᓯᒪᓗᑎᒡᓗ ᐱᒻᒪᕆᐅᔪᑦ ᐃᓃᑦ ᓄᓇᓕᖕᓂ ᓲᕐᓗ ᐃᒥᖅᑕᕐᑰᑦ, ᓄᓇᒥ ᐊᒻᒪᓗ ᐊᖅᑯᑏᑦ ᓄᓇᒥᒃ 

ᐊᑐᕐᓂᕐᒧᑦ ᐃᓕᖅᑯᓯᒃᑯᑦ ᐱᓕᕆᓂᕐᓄᑦ, ᐱᑕᖃᖅᐸᒌᖅᑐᑦ ᕿᓚᒻᒥᐅᓐᓇᕐᓂᖅᓴᑦ ᐊᖅᑯᑏᑦ ᐊᒻᒪᓗ ᖃᒧᑕᐅᔭᓄᑦ ᐊᖅᑯᑏᑦ, ᐊᒻᒪ 
ᓇᓕᐊᑐᐃᓐᓇᖅ ᐃᓃᑦ ᐱᒻᒪᕆᐅᒋᔭᐅᔪᑦ ᓯᕗᓂᒃᓴᒥ ᓄᓇᓕᖕᓂ ᐊᑐᖅᑕᐅᑐᐃᓐᓇᕆᐊᓖᑦ (ᓲᕐᓗ, ᑕᓰᑦ ᑭᒡᓕᖏᑕ ᐃᓂᖏᑦ). 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓯᓂᖅ ᐅᑯᓂᖓ ᐊᑐᓕᐅᔭᐅᔪᓄᑦ ᐃᓗᓕᖏᓐᓂ ᐊᑐᖅᑕᐅᖔᕈᓐᓇᖅᑐᓄᑦ ᐸᕐᓇᐅᑎᑐᐃᓐᓇᓄᑦ: ᓴᐳᔾᔭᐅᓯᒪᓂᖏᑦ 
ᐃᓕᖅᑯᓯᒃᑯᑦ ᓂᕿᒃᓴᖅᓯᐅᕐᓃᑦ ᐱᙳᐊᖅᑐᓕᕆᓂᕐᒧᑦ ᓄᓇᒥᒃ ᐊᑐᕐᓃᑦ ᐊᒻᒪᓗ ᐃᓃᑦ, ᓲᕐᓗ ᐊᖑᓇᓱᖕᕖᑦ, 
ᐃᖃᓗᒐᓱᒡᕖᑦ, ᓄᓂᕙᕐᕖᑦ, ᐊᒻᒨᒪᔾᔨᐊᕐᑰᑦ, ᑎᒃᒥᐊᓕᕆᕝᕖᑦ, ᕿᒻᒥᖃᕐᕖᑦ, ᐊᐅᓪᓚᕐᓂᕐᒧᑦ, ᓵᕕᕝᕖᑦ ᐊᒻᒪᓗ 
ᑐᖅᑯᐃᓯᒪᕝᕖᑦ ᐅᒥᐊᕐᓂᒃ, ᑕᓰᑦ ᑭᒡᓕᖏᑦ ᐃᓃᑦ, ᐃᒥᖅᑕᕐᑰᑦ ᐊᒻᒪᓗ ᐊᖅᑯᑏᑦ ᐊᖅᑯᑕᐅᕙᒃᑐᓪᓗ ᓄᓇᒧᑦ, 
ᓴᐅᔾᔭᐅᓯᒪᓂᖏᑦ ᑕᐅᑦᑐᖏᑦ ᓄᓇᒥ ᓇᓗᓇᐃᒃᑯᑕᑦ ᐊᒻᒪᓗ ᑲᔾᔮᕐᓇᕐᓂᖓ. 

 
1f. ᐃᓱᒪᒋᖃᓯᐅᑎᓗᒋᑦ ᐊᔪᓇᕈᓐᓃᖅᑎᕆᓃᑦ ᐸᕐᓇᐃᓂᕐᒧᑦ ᐱᖁᔭᕋᓛᓂᒃ, ᐱᓗᐊᖅᑐᒥᒃ ᒥᑭᓐᓂᖅᓴᓄᑦ ᓄᓇᓕᖕᓄᑦ, 

ᐃᒪᐃᓕᐅᕐᓂᒃᑯᑦ ᐲᖅᑕᐅᑐᐃᓐᓇᕆᐊᖃᕐᓂᖏᑦ ᓄᓇᒥᒃ ᐊᑐᕐᓂᕐᒧᑦ ᑎᒃᑯᐊᖅᓯᓯᒪᔾᔪᑏᑦ ᓄᓇᓕᖕᓂ ᐸᕐᓇᐅᑎᓂ ᐅᕝᕙᓘᓐᓃᑦ 
ᑲᑎᓪᓗᒋᑦ ᑭᒡᓕᓕᐅᕆᓂᕐᒧᑦ ᐱᖁᔭᕋᓛᒧᑦ ᓄᓇᒥᒃ ᐊᑐᕐᓂᕐᒧᑦ ᐊᕕᒃᑐᖅᓯᒪᔪᓄᑦ; ᐅᕝᕙᓘᓐᓃᑦ ᑲᑎᓪᓗᒋᑦ ᓄᓇᓕᖕᓂ ᐸᕐᓇᐅᑏᑦ 
ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ ᐊᑕᐅᓯᙳᖅᑎᓪᓗᒋᑦ ᐱᖁᔭᕋᓛᖅ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐱᔪᓐᓇᖅᑎᓪᓗᒋᑦ ᐸᕐᓇᐅᑎᑐᐃᓐᓇᑦ ᐊᒻᒪᓗ ᑭᒡᓕᓕᖅᓯᓂᕐᒧᑦ ᐱᖁᔭᕋᓛᑦ ᑲᑎᑕᐅᓗᑎᒃ ᐊᑕᐅᓯᙳᕐᓗᑎᒃ 
ᐱᖁᔭᕋᓛᙳᕐᓗᑎᒃ ᑎᑎᖅᑭᕆᓗᐊᕐᓇᕈᓐᓃᕐᓗᑎᒃ ᓄᓇᓕᖕᓂᑦ ᑐᒃᓯᕋᖅᓯᒪᔪᓂᒃ ᑕᒪᒃᑯᓂᖓ ᕼᐋᒪᓚᒃᑯᑦ 
ᐊᐅᓚᑦᑎᔪᓐᓇᐃᓐᓇᕐᓗᑎᒃ ᕼᐋᒪᓚᒃᑯᑦ ᓄᓇᖁᑎᖏᓐᓂᒃ. 

 
1g. ᓱᖅᑲᐃᓇᖅᓯᑎᓪᓗᒋᑦ ᖃᓄᖅ ᐃᒡᓗᕋᓛᑦ ᓯᕐᓗᐊᓪᓗ ᐃᓚᓕᐅᑎᓂᐊᕐᒪᖔᑕ ᓄᓇᓕᖕᓄᑦ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓕᐅᑎᓗᒋᑦ ᐅᑯᐊ ᐊᑐᓕᖁᔭᐅᔪᓄᑦ ᐃᓗᓕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᐸᕐᓇᐅᑎᑐᐃᓐᓇᕐᓄᑦ: ᐊᐅᓚᑦᑎᓂᖅ 
ᐃᒡᓗᕋᓛᓂᒃ ᐊᒻᒪᓗ ᓯᕐᓗᐊᓂᒃ. 

 
1h. ᕿᒥᕐᕈᓗᒋᑦ ᑕᑕᑎᕆᓂᕐᒧᑦ ᐊᒻᒪᓗ ᐊᑮᑦ ᐱᓕᕆᐊᖑᔭᕆᐊᓕᒃ ᓄᓇᖃᖅᑐᓄᑦ ᐊᖏᕐᕋᒥ ᐱᐅᓯᐊᕈᑎᓄᑦ ᐊᒻᒪᓗ ᓴᓇᓂᖅ 

ᒥᑭᑦᑐᓂᒃ ᐃᒡᓗᕋᓛᓂᒃ ᐃᑲᔪᖁᓪᓗᒍ ᑐᓗᖅᑕᕈᑎᖃᓗᐊᖁᓇᒋᑦ ᐱᖁᑎᓄᑦ ᐊᑐᖅᑐᓄᑦ ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓄᑦ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐱᓕᕆᐊᒃᓴᖃᓕᖅᑎᑦᑎᓂᖅ ᑕᒪᒃᑯᐊ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓄᑦ ᐊᑮᑦ ᐃᒡᓗᖃᖅᑐᑦ ᓄᓇᖁᑖᓂᒃ ᐱᐅᓯᒋᐊᕆᓂᕐᒧᑦ 
ᐊᑭᑭᓐᓂᖅᓴᐅᓗᑎᒃ ᐊᓯᖏᓐᓄᑦ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓄᑦ ᐊᑐᖅᑕᐅᕙᒃᑐᓄᑦ. 

ᖃᓄᖅ ᒪᓕᑦᑎᐊᕐᓂᖅᓴᐅᔪᓐᓇᕐᒪᖔᑕ ᐃᓄᐃᑦ ᐱᖅᑯᓯᖏᓐᓂ 
ᐱᒻᒪᕆᐅᒋᔭᐅᔪᓄᑦ, ᐱᖅᑯᓯᕐᓄᑦ ᓱᖏᐅᙵᔭᐅᔪᓄᑦ, 
ᐱᔪᓐᓇᐅᑎᖃᖅᑐᓄᓪᓗ. 

 
2a. ᓴᖅᑭᔮᖅᑎᑦᑎᓗᑎᒃ ᓄᓇᕗᒻᒥ ᐊᖏᕈᑎᒥ, ᐱᓗᐊᖅᑐᒥᒃ ᑎᑎᕋᖅᓯᒪᔪᖅ 11 – ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᖅ, ᐊᒻᒪᓗ ᐃᓄᐃᑦ 

ᐅᖃᐅᓯᖏᑦ ᓴᐳᔾᔭᐅᓯᒪᖁᓪᓗᒋᑦ ᐱᖁᔭᖅ ᑕᐃᑲᓂ ᐸᕐᓇᐃᓂᕐᒧᑦ ᐱᖁᔭᕐᒥ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᐃᓐᓇᐅᑎᑦᑎᓂᖅᓴᐅᓂᖅ ᑭᒃᑯᓕᒫᓄᑦ ᒪᓂᓴᐅᓂᑎᒃ ᑲᑎᒪᓂᕐᒧᓪᓗ ᐊᑐᖅᑕᐅᖔᕈᓐᓇᖅᑐᑦ. 

o ᑲᑎᒪᔩᑦ ᓇᓗᓇᐃᔭᐃᔪᓐᓇᕐᓗᑎᒃ ᐃᓄᓕᒫᖅᑎᑦᑎᓂᕐᒧᑦ ᓈᓚᖕᓂᕐᒧᑦ ᐋᖅᑭᒃᓯᒪᓂᕐᒧᑦ ᐸᕐᓇᐅᑎᑐᐃᓐᓇᖏᓐᓄᑦ. 

o ᐊᑐᕈᒥᒍᓱᓕᖅᑎᓪᓗᒋᑦ ᕼᐋᒪᓚᒃᑯᑦ ᐱᖁᔭᕋᓛᖏᑦ ᒪᓕᒡᓗᑎᒃ ᐅᖃᐅᓯᓪᓚᑦᑖᓄᑦ ᐱᑕᖃᕆᐊᖃᖅᑎᑦᑎᓃᑦ. 

 
2b. ᑲᔪᖏᖅᓴᐃᓗᓂ ᐃᓄᐃᑦ ᐃᓚᐅᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒥ, ᒪᓕᒃᖢᓂᓗ ᑎᑎᕋᖅᓯᒪᔪᖅ 11-ᒥ, ᐃᒪᐃᓐᓂᒃᑯᑦ: 

• ᐊᒧᔭᐅᓇᓱᒃᑎᑦᑎᕙᒡᓗᑎᒃ ᐊᒃᑐᐊᔪᓄᑦ ᐊᑭᖃᑐᓂᒡᓗ ᓵᓚᖃᐅᑎᒃᓴᓂᒃ, ᓂᕿᖃᖅᑎᑦᑎᓗᑎᒃ, ᐅᕝᕙᓘᓐᓃᑦ 
ᑲᑎᒪᔾᔪᓯᐊᖅᑎᑦᑎᓗᑎᒃ ᓲᕐᓗ ᐅᖅᓱᐊᓗᒃᑖᕈᓐᓇᐅᑎᓂᒃ ᖁᔭᓕᓗᒋᑦ ᑕᐃᒃᑯᐊ ᐃᓚᐅᒧᑦ ᐊᒻᒪ ᐱᕕᖃᖅᓯᒪᓂᖏᓐᓄᑦ; 

• ᐳᓚᕋᕐᓗᑎᒃ (ᐊᒥᓱᑦ ᐃᓄᑐᖃᑦ ᐊᔪᖃᑦᑕᕐᒪᑕ ᓇᒧᙵᐅᑲᑕᒋᐊᒃᓴᖅ ᓄᓇᓕᖏᓐᓂ); 

• ᑕᑯᔭᖅᑐᕐᓂᖅ ᐃᓕᓐᓂᐊᕐᕕᖕᓄᑦ; ᐊᒻᒪᓗ 

• ᑲᑎᒪᔾᔪᓯᖅᑕᖃᖅᑎᑦᑎᓂᖅ ᐃᓄᒋᐊᓂ ᐅᖃᓪᓚᖕᓂᖅᑕᖃᙱᓪᓗᓂ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᐃᓐᓇᐅᑎᑦᑎᓂᖅᓴᐅᓗᑎᒃ ᑭᒃᑯᓕᒫᓄᑦ ᒪᓂᓴᐃᓂᕐᒧᑦ ᐊᒻᒪᓗ ᑲᑎᒪᖃᑎᖃᕐᓂᕐᒧᑦ ᐊᑐᖅᑕᐅᖔᕈᓐᓇᕐᓗᑎᒃ, 
ᐱᖃᓯᐅᑎᓪᓗᒋᑦ ᐃᓱᒪᒋᔭᐅᔪᑦ ᖁᓛᓂ. 

 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

2c. ᐊᑐᕈᓐᓇᕐᓗᑎᒃ ᑭᒃᑯᑐᐃᓐᓇᑦ ᓂᓪᓕᕐᕕᖃᕐᓗᑎᒃ ᐅᖃᖃᑎᒌᖕᓂᕐᒥᒃ ᓄᓇᓕᖕᓂ ᐸᕐᓇᐃᓂᕐᒧᑦ ᐱᖃᓯᐅᑎᓪᓗᒋᑦ 
ᐱᕙᓪᓕᐊᑎᑦᑎᓂᕐᒧᑦ ᑕᑕᑎᖅᑕᐅᕙᒃᑐᑦ ᐅᕝᕙᓘᓐᓃᑦ ᐊᔪᐃᓐᓈᕆᓇᓱᐊᕐᓂᕐᒧᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᑲᑎᒪᔩᑦ ᓇᓗᓇᐃᔭᐃᔪᓐᓇᕐᓗᑎᒃ ᐃᓄᓕᒫᖅᑎᑦᑎᓂᕐᒧᑦ ᓈᓚᖕᓂᕐᒧᑦ ᐋᖅᑭᒃᓯᒪᓂᕐᒧᑦ ᐸᕐᓇᐅᑎᑐᐃᓐᓇᖏᓐᓄᑦ. 
(ᑕᕝᕘᓇ ᑲᔪᓯᓂᒃᑯᑦ, ᑲᑎᒪᔩᑦ ᓂᕈᐊᖔᕈᓐᓇᖅᑐᑦ ᐃᓄᒋᐊᓂ ᐅᖃᕐᕕᖃᕐᓗᓂ ᐅᖃᖃᑎᒌᖕᓂᕐᒥ ᐅᕝᕙᓘᓐᓃᑦ 
ᖃᓄᐃᓕᖓᔫᓗᑎᒃ ᐃᒃᓯᕙᐅᑕᖃᖅᑎᑕᐅᓂᕐᒧᑦ ᐋᖅᑭᒃᓯᒪᓃᑦ.) 

o ᑲᑎᒪᔩᑦ ᐊᑐᖔᕈᓐᓇᕐᓗᑎᒃ ᓯᕗᓪᓕᖅᐸᐅᓗᑎᒃ-ᐃᓄᓕᒫᓄᑦ ᑐᓴᕋᓱᐊᕐᓂᕐᒥᒃ ᐱᕙᓪᓕᐊᑎᑕᐅᓂᕐᒧᑦ ᐱᔪᓐᓇᐅᑎᓄᑦ 
ᐊᒻᒪᓗ/ᐅᕝᕙᓘᓐᓃᑦ ᑎᑎᕋᐅᔭᕐᓂᖅ ᐸᕐᓇᐅᑎᓂᒃ. 

 
2d. ᐃᓱᒪᒋᖃᓯᐅᑎᓗᒋᑦ ᓄᓇᓕᓕᒫᑦ ᓂᕈᐊᕐᓗᑎᒃ ᐊᖏᖃᑎᒌᖕᓂᖅᑕᖃᓕᖁᓪᓗᒍ ᐃᑲᔪᖅᑐᖅᑕᐅᖁᓪᓗᒋᑦ ᐃᓚᖏᑦ ᖃᓄᐃᑦᑑᔪᑦ 

ᐱᕙᓪᓕᐊᓂᕐᒧᑦ ᓈᒻᒪᒋᔭᐅᓂᒃᓴᖏᑦ. 
 

ᑕᒪᓐᓇ ᐃᒪᓐᓈᖅᑑᑎ ᐊᑐᖅᑕᐅᔪᖅ ᐱᔪᓐᓇᐅᑎᖃᕐᕕᐅᔪᑦ ᑕᐃᑲᓂ ᓂᕈᐊᖅᑎᑦᑎᓂᕐᒧᑦ ᐱᖁᔭᕐᒥ. ᐊᑐᖅᖢᒍ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ, ᑲᑎᒪᔩᑦ ᓂᕈᐊᕈᓐᓇᖅᑐᑦ ᕼᐋᒪᓚᐅᔪᖅ ᓂᕈᐊᖅᑎᑦᑎᓗᓂ ᓄᓇᓕᖕᓄᑦ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓂᒃ. 

 
2e. ᐃᓚᓕᐅᑎᓗᒋᑦ ᐃᓄᐃᑦ ᑎᒥᖁᑎᖏᑦ ᐃᓄᑐᖃᓪᓘᓐᓃᑦ ᕿᒥᕐᕈᓂᓪᓚᑦᑖᓄᑦ ᑲᔪᓯᓂᐅᔪᓂᒃ ᑐᓴᖃᑎᒌᒍᑎᖃᕈᓐᓇᖁᓪᓗᒋᑦ 

ᐃᓕᖅᑯᓯᒃᑯᑦ ᖃᐅᔨᒪᓂᖏᑦ ᐃᑲᔪᖅᑕᐅᖁᓪᓗᒋᓪᓗ ᑐᑭᓯᑦᑎᐊᖅᓯᒪᓂᖅᓴᐅᓗᑎᒃ ᐃᓱᒪᓕᐅᕆᓃᑦ. ᑕᒪᓐᓇ 
ᐱᖃᓯᐅᔾᔨᑐᐃᓐᓇᕆᐊᓖᑦ ᓴᖅᑮᓗᑎᒃ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᓂᒃ ᐊᑐᓕᖁᔨᔾᔪᑎᓕᐅᖅᐸᒡᓗᑎᒃ ᑲᑎᒪᔨᓄᑦ ᑐᙵᕕᒋᓗᒋᑦ 
ᕿᒥᕐᕈᓂᖏᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᐃᓐᓇᐅᑎᑦᑎᓂᖅᓴᐅᓗᑎᒃ ᑭᒃᑯᓕᒫᓄᑦ ᒪᓂᓴᐃᓂᕐᒧᑦ ᐊᒻᒪᓗ ᑲᑎᒪᖃᑎᖃᕈᓐᓇᖔᕐᓂᕐᒧᑦ, ᐱᖃᓯᐅᑎᓪᓗᒋᑦ 
ᑲᑎᒪᖃᑎᒋᖃᑦᑕᕐᓗᒋᑦ ᓄᓇᓕᖕᓂ ᐃᓄᑐᖃᑦ. 

ᓇᓗᓇᐃᕈᑦ: ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ ᐱᕕᒃᓴᖃᕐᓗᑎᒃ ᐃᓚᐅᔪᓐᓇᕐᓗᑎᒃ ᑭᒃᑯᓕᒫᑦ ᓈᓚᖕᓂᖃᖅᑎᑕᐅᑎᓪᓗᒋᑦ 
ᐅᕝᕙᓘᓐᓃᑦ ᐊᓯᖏᑦ ᑭᒃᑯᓕᒫᓂᒃ ᑐᓴᕋᓱᐊᕐᓂᕐᒧᑦ ᑲᔪᓯᓂᐅᔪᑦ, ᕼᐋᒪᓚᒃᑯᓪᓗ ᑐᒃᓯᕋᓪᓚᑦᑖᕈᓐᓇᖅᑐᑦ ᐱᖃᓯᐅᑎᔪᑦ 
ᕿᒥᕐᕈᓂᕐᒧᑦ ᑲᔪᓯᓂᐅᕙᒃᑐᓂᒃ. ᓱᓕᒃᑲᓐᓂᖅ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ ᖃᐃᖁᔭᐅᓯᒪᒐᔪᒃᑐᑦ 
ᐅᖃᐅᓯᒃᓴᖃᕈᓐᓇᖁᓪᓗᒋᑦ ᐊᑐᖅᑕᐅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᐊᒥᒃ ᕿᒥᕐᕈᓂᖏᓐᓂ. 
ᐱᔾᔪᑕᐅᓪᓗᑎᒃ ᑕᒪᒃᑯᐊ ᐱᑕᖃᖅᐸᒌᖅᑐᑦ ᑐᓴᕋᓱᐊᕐᓂᕐᒧᑦ ᐱᕕᒃᓴᑦ, ᐱᖃᓯᐅᑎᓪᓗᒋᑦ ᓱᓕᔪᑦ ᑕᒪᓐᓇ ᐸᕐᓇᐃᓂᕐᒧᑦ ᐱᖁᔭᐅᑉ 
ᑲᒪᒋᔭᐅᔾᔪᑎᖏᑦ ᕼᐋᒪᓚᒃᑯᓐᓂ ᐸᕐᓇᐃᓂᕐᒧᑦ ᐊᑐᖅᑕᐅᙱᖔᕐᓗᑎᒃ ᓄᓇᓂ ᐊᕕᒃᑐᖅᓯᒪᔪᓂ ᐸᕐᓇᐃᓃᑦ, 
ᑎᒃᑯᐊᖅᑕᐅᓯᒪᔪᓪᓗ ᐃᓄᐃᑦ ᑎᒥᖁᑎᖏᑦ ᓄᓇᓕ ᐊᑯᒃᑐᖅᓯᒪᔪᓂ ᑎᐅᔫᔪᑦ, ᐸᕐᓇᐃᓂᕐᒧᑦ ᐱᖁᔭᖅ 
ᐋᖅᑭᐅᒪᑎᑦᑏᓐᓇᕐᓂᐊᖅᑐᑦ ᕼᐋᒪᓚᒃᑯᑦ ᓇᖕᒥᓂᖅᓱᕈᓐᓇᕐᓂᖏᓐᓂᒃ ᓇᓗᓇᐃᖅᑕᐅᖁᓪᓗᒋᑦ ᖃᓄᖅ ᑎᒃᑯᐊᖅᑕᐅᓯᒪᒧᑦ 
ᐃᓄᐃᑦ ᑎᒥᖁᑎᖏᑦ ᐃᓚᓕᐅᔾᔭᐅᓯᒪᓂᐊᕐᒪᖔᑦ ᕼᐋᒪᓚᒃᑯᑦ ᕿᒥᕐᕈᓂᕐᒧᑦ ᑲᔪᓯᓂᖏᓐᓂᒃ ᓄᓇᓕᖕᓄᑦ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ. 

  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

2f. ᓱᖅᑯᐃᓇᖅᓯᑎᑦᑎᔾᔪᑏᑦ ᒪᓕᒐᐃᑦ, ᒪᓕᒐᓪᓗ, ᐊᒻᒪᓗ ᐱᔪᓐᓇᖅᑎᑦᑎᓲᑦ ᐃᓄᐃᑦ ᓄᓇᖁᑎᖏᓐᓄᑦ ᐃᓗᕋᓛᓄᓪᓗ ᐃᓗᐊᓂ 
ᕼᐋᒪᓚᒃᑯᑦ ᓄᓇᖁᑖᑕ ᑭᒡᓕᖏᓐᓂ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓕᐅᑎᓗᒋᑦ ᐅᑯᐊ ᐊᑐᓕᖁᔭᐅᔪᓄᑦ ᐃᓗᓕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᐸᕐᓇᐅᑎᑐᐃᓐᓇᕐᓄᑦ: ᐊᐅᓚᑕᐅᓂᖏᑦ 
ᐃᒡᓗᕋᓛᑦ ᐊᒻᒪᓗ ᓯᕐᓗᐊᑦ (ᐃᓗᐊᓃᑦᑐᑦ ᕼᐋᒪᓚᒃᑯᑦ ᓄᓇᖁᑎᖏᑕ ᑭᒡᓕᖏᓐᓂ ᐊᒻᒪᓗ ᐃᓄᐃᑦ 
ᓄᓇᖁᑎᖏᓐᓃᖏᑦᑐᑦ). 

ᓇᓗᓇᐃᕈᑦ: ᑖᓐᓇ ᓄᓇᕗᒻᒥ ᐊᖏᕈᑦ, ᐱᓗᐊᖅᑐᒥ ᑎᑎᕋᖅᓯᒪᔪᖅ 17, 18 ᐊᒻᒪᓗ 19, ᐊᐅᓚᑦᑎᔾᔪᑕᐅᔪᖅ 
ᓇᖕᒥᓂᕆᔭᐅᔪᓂᒃ ᐊᒻᒪᓗ ᐊᐅᓚᑕᐅᓂᖏᑦ ᐃᓄᐃᑦ ᓄᓇᖁᑎᖏᑦ, ᐱᖃᓯᐅᔾᔨᓯᒪᔪᖅ ᑎᑎᖅᑭᕆᔭᐅᓂᖏᑦ ᐃᓄᐃᑦ 
ᓄᓇᖁᑎᖏᑦ ᐃᓗᐊᓃᑦᑐᑦ ᕼᐋᒪᓚᒃᑯᑦ ᓄᓇᖁᑖᑕ ᑭᒡᓕᖏᓐᓂ ᐊᒻᒪᓗ ᒪᓕᒐᖏᑦ ᐃᒡᓗᕋᒫᑦ ᐃᓄᐃᑦ ᓄᓇᖁᑖᓂ. 

 
2g. ᓴᖅᑭᑕᐅᓗᑎᒃ ᓄᓇᓕᖕᓂ ᐸᕐᓇᐃᓂᕐᒧᑦ ᒪᒃᑯᒃᑐᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᖕᓂ ᐃᓚᒋᔭᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ 

ᑐᑭᓯᖁᓪᓗᒋᑦ ᑭᓲᓂᖓᓂᒃ, ᐊᔭᐅᖅᑐᕐᓗᒋᑦ ᐃᓚᐅᓕᖁᓪᓗᒋᑦ ᑲᑎᒪᑎᑦᑎᖃᑦᑕᕐᓂᕐᒥ, ᐊᒻᒪᓗ/ᐅᕝᕙᓘᓐᓃᑦ 
ᐃᖅᑲᓇᐃᔭᕋᓱᐊᖅᑎᓪᓗᒋᑦ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓂᒃ. ᑕᐃᒪᐃᓕᐅᕈᓐᓴᖅᑐᑦ ᐊᑐᕐᓗᒋᑦ ᐃᓕᓐᓂᐊᖅᑐᓕᕆᓂᕐᒥ 
ᐃᓕᓐᓂᐊᒐᒃᓴᓂᒃ, ᑐᓐᓂᖅᓴᐅᑕᐅᑐᐃᓐᓇᓲᑎᒍᑦ ᑎᑎᕋᖅᓯᒪᔪᑦ, ᑕᕐᕆᔮᒃᓴᑎᒍᑦ, ᑕᕆᔭᖅᑕᐅᔪᑦ ᓄᖅᑲᖓᓚᐅᑲᒃᑎᓪᓗᒋᑦ, 
ᕙᐃᔅᒧᒃᑯᑦ ᒪᓂᓴᐅᑎᑎᒍᑦ, ᓈᓚᐅᑎᖃᕐᕕᖕᓂ ᐅᖄᓚᖃᑦᑕᖅᑎᑦᑎᓂᒃᑯᑦ, ᐅᕝᕙᓘᓐᓃᑦ ᐃᓕᓐᓂᐊᒐᒃᓴᖃᖅᑎᑦᑎᓗᑎᒃ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᐃᓐᓇᐅᑎᑦᑎᓂᖅᓴᐅᓂᖅ ᑭᒃᑯᓕᒫᓄᑦ ᒪᓕᓴᐃᓂᕐᒥᒃ ᑲᑎᒪᑎᑦᑎᖃᑦᑕᕐᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ, 
ᐱᖃᓯᐅᑎᓪᓗᒋᑦ ᐊᑕᖏᐸᓗᒃᖢᒋᑦ ᑕᒪᒃᑯᐊ ᐃᓱᒪᒋᔭᐅᔪᑦ. 

 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

ᖃᓄᖅ ᐅᐱᒋᔭᖃᕈᓐᓇᕐᒪᖔᑦ ᐃᓅᔾᔪᓯᖏᓐᓂᒃ ᐃᓕᖅᑯᓯᖏᓐᓂᓪᓗ 
ᓄᓇᕗᒻᒥᐅᑦ. 

 
3a. ᐃᓕᓴᕆᓗᒋᑦ ᐃᓄᐃᑦ ᓅᑕᐅᓂᑰᓂᖏᓐᓄᑦ ᓄᓇᒥ ᐊᒻᒪᓗ ᓇᒻᒥᓂᖅᓱᕈᓐᓇᕆᐊᖃᖅᐳᑦ ᖃᓄᖅ ᓄᓇᖃᕈᒪᒻᒪᖔᑕ 

ᓄᓇᓕᖏᓐᓂ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᓴᖅᑭᔮᖅᑎᑕᐅᓪᓗᓂ ᓄᓇᕗᒻᒥ ᐊᖏᕈᑎᒥ ᒪᓕᑦᑎᐊᕐᓂᖅᓴᐅᓂᒃᑯᑦ ᐃᓄᐃᑦᐱᖅᑯᓯᖏᓐᓂᒃ ᐱᒻᒪᕆᐅᒍᒧᖕᓃᑦ, ᐃᓄᐃᑦ 
ᐃᓕᖅᑯᓯᖏᓐᓄᑦ ᓱᖏᐅᙵᔭᐅᔪᑦ, ᐃᓄᐃᑦ ᐱᔪᓐᓇᐅᑎᖃᖅᑐᑦ ᐊᒻᒪᓗ ᐱᓕᕆᐊᒃᓴᓖᑦ ᐱᕕᒃᓴᖃᖅᑎᑦᑎᓂᖅᓴᐅᓗᑎᒡᓗ 
ᐃᓄᐃᑦ ᐃᓚᐅᔪᓐᓇᖁᓪᓗᒋᑦ ᐃᒪᐃᓕᐅᕐᓂᒃᑯᑦ: 

o ᐊᑐᐃᓐᓇᐅᑎᑦᑎᓂᖅᓴᐅᓂᖅ ᑭᒃᑯᓕᒫᓄᑦ ᒪᓂᓴᐅᓂᑎᒃ ᑲᑎᒪᓂᕐᒧᓪᓗ ᐊᑐᖅᑕᐅᖔᕈᓐᓇᖅᑐᑦ. 

o ᓄᓇᓖᑦ ᐋᖅᑭᒃᓯᓪᓚᑦᑖᕆᐊᖃᖅᑎᓪᓗᒋᑦ ᐋᖅᑭᒃᓯᒪᓂᖏᓐᓂᒃ ᐃᓄᓕᒫᓂᒃ ᓈᓚᖕᓂᖃᖅᑎᑦᑎᓂᖏᓐᓂᒃ 
ᐱᔾᔪᑕᐅᓗᑎᒃ ᐸᕐᓇᐅᑎᑐᐃᓐᓇᑦ. 

o ᐊᑐᕈᒥᒍᓱᓕᖅᑎᓪᓗᒋᑦ ᕼᐋᒪᓚᒃᑯᑦ ᐱᖁᔭᕋᓛᖏᑦ ᒪᓕᒡᓗᑎᒃ ᐅᖃᐅᓯᓪᓚᑦᑖᓄᑦ ᐱᑕᖃᕆᐊᖃᖅᑎᑦᑎᓃᑦ. 

o ᓄᓇᓕᖕᓂ ᓴᖅᑮᔪᓐᓇᖅᓯᑎᑦᑎᓗᑎᒃ ᓇᖕᒥᓂᖅ ᐊᑲᐅᙱᓕᐅᕈᑎᓄᑦ ᐋᖅᑭᒃᓯᔾᔪᓯᕐᓂᒃ ᐸᕐᓇᐅᑎᑐᐃᓐᓇᖏᓐᓂ. 

 
3b. ᐊᔭᖅᑐᐃᓗᑎᒃ ᐃᓘᖃᖃᑎᒌᖕᓂᕐᒥᒃ ᓲᕐᓗ ᓄᑕᖅᑲᑦ ᐃᓂᖃᕐᓗᑎᒃ ᐅᕝᕙᓘᓐᓃᑦ ᐃᓂᑕᖃᕐᓂᓗ ᑲᑎᙵᐅᖅᑐᑦ 

ᐱᓕᕆᖃᑎᒌᒡᕕᖕᒥ ᐊᒻᒪᓗ ᐃᑲᔫᑎᒃᓴᖃᖃᑎᒌᒡᓗᑎᒃ (ᓲᕐᓗ, ᒥᖅᓱᕐᕕᒃ, ᐊᒥᓕᕆᕝᕕᒃ, ᓱᕋᒃᓯᒪᔪᓂᒃ ᓴᓇᕝᕕᒃ). 
 

ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ ᒫᓐᓇ ᐱᑕᖃᕆᐊᖃᖅᑎᑦᑎᔪᖅ ᓄᓇ ᓴᓂᕐᕙᒃᑕᐅᓯᒪᓗᓂ ᐱᙳᐊᖅᑐᓕᕆᓂᕐᒧᑦ ᐊᓯᖏᓐᓄᓪᓗ 
ᐃᓄᓕᒫᓄᑦ ᓄᓇᓕᖕᓄᓪᓗ ᐱᔾᔪᑎᓄᑦ, ᕼᐋᒪᓚᒃᑯᑦ ᓂᕈᐊᕈᓐᓇᖅᑐᑦ ᐱᕙᓪᓕᐊᑎᑦᑎᓗᑎᒃ ᐃᖅᑲᔪᖅᑐᐃᔪᒃᑯᑦ ᐱᓕᕆᓂᕐᓂᒃ 
ᑎᑎᕋᖅᓯᒪᔪᓂ ᖁᓛᓂ. ᑕᒪᓐᓇ ᐱᑕᖃᕆᐊᓕᒃ ᐋᖅᑭᐅᒪᑎᑕᐅᖏᓐᓇᕐᓂᐊᖅᑐᑦ ᓄᑖᒃᑯᑦ ᐱᖁᔭᒃᑯᑦ. 

 
3c. ᓇᓗᓇᐃᔭᕐᓗᒋᑦ ᐊᒻᒪᓗ ᓴᐳᔾᔭᐅᓯᒪᓗᑎᒃ ᐱᒻᒪᕆᐅᔪᑦ ᐃᓃᑦ ᓲᕐᓗ ᓄᓇᓕᖕᓂ ᐃᒥᖅᑕᕐᕖᑦ, ᐃᑦᑕᕐᓂᓴᕕᓂᑦ ᐱᑐᖃᐃᑦ 

ᐃᑦᑕᕐᓂᓴᖅᑕᓕᒃ, ᓄᓇᒥ ᐊᒻᒪᓗ ᐊᖅᑯᑏᑦ ᓄᓇᒥᒃ ᐊᑐᕐᓂᕐᒧᑦ ᐃᓕᖅᑯᓯᒃᑯᑦ ᐱᓕᕆᓂᕐᓄᑦ (ᓲᕐᓗ, ᓄᓂᕙᓐᓂᖅ, ᐊᖑᓇᓱᖕᓂᖅ, 
ᐅᒦᖅᑭᕖᑦ, ᐊᒻᒨᒪᔾᔨᐊᕐᕖᑦ, ᐃᖃᓪᓕᐊᕐᕖᑦ, ᕿᒧᒃᓯᐅᑎᓄᑦ ᕿᒻᒥᒃᑯᕖᑦ, ᑎᖕᒥᐊᓕᕆᕝᕖᑦ). ᑕᒪᓐᓇ ᐱᖃᓯᐅᔾᔨᓪᓗᐊᖅᑐᑦ 
ᐃᓱᒪᒋᖃᓯᐅᔾᔭᐅᓂᖓ ᖁᕕᐊᓱᓗᒡᕖᑦ ᐃᓃᑦ ᓲᕐᓗ ᓴᐳᔾᔭᐅᓯᒪᓂᕐᒨᖑᔪᓄᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓕᐅᑎᓗᒋᑦ ᐅᑯᐊ ᐊᑐᓕᖁᔭᐅᔪᓄᑦ ᐃᓗᓕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᐸᕐᓇᐅᑎᑐᐃᓐᓇᕐᓄᑦ: ᓴᐳᔾᔭᐅᓯᒪᓂᖏᑦ 
ᓂᕿᒃᓴᖅᓯᐅᕐᕖᑦ ᐊᒻᒪᓗ ᐱᙳᐊᖅᑐᓕᕆᓂᕐᒧᑦ ᓄᓇᒥᒃ ᐊᑐᕐᓃᑦ ᐃᓂᓂᒡᓗ, ᓲᕐᓗ ᐊᖑᓇᓱᖕᓂᕐᒧᑦ, ᐃᖃᓗᒐᓱᖕᓂᕐᒧᑦ, 
ᓄᓂᕙᓐᓂᕐᒧᑦ, ᐊᒻᒨᒪᔾᔨᐊᕐᓂᕐᒧᑦ, ᑎᖕᒥᐊᓕᕆᓂᕐᒧᑦ, ᕿᒻᒥᖃᕐᕖᑦ, ᐊᐅᓪᓛᖅᓯᒪᕝᕖᑦ, ᓵᕕᕝᕖᑦ ᐊᒻᒪᓗ ᑐᖅᑯᐃᕖᑦ 
ᐅᒥᐊᕐᓂᒃ, ᐃᒪᐃᑦ ᑭᒡᓕᖏᑦ, ᐃᒥᖅᑕᕐᕖᑦ, ᐊᒻᒪᓗ ᐊᖅᑯᑏᑦ ᐊᖅᑯᑕᐅᕙᒃᑐᓪᓗ ᓄᓇᓕᐊᕐᓗᓂ, ᐊᒻᒪᓗ ᓴᐳᔾᔭᐅᓯᒪᓂᖏᑦ 
ᑕᐅᑦᑐᖏᑦ ᓄᓇᒥ ᓇᓗᓇᐃᒃᑯᑕᑦ ᑲᔾᔮᕐᓇᕐᓂᖓᓗ. 

 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

3d. ᐱᑕᖃᕆᐊᖃᖅᑐᑦ ᐊᑕᖏᖅᖢᒋᑦ ᐸᕐᓇᐅᑏᑦ ᐊᒻᒪᓗ ᓴᓇᓯᒪᓂᖏᑦ ᐃᓱᒪᒋᖃᓯᐅᔾᔨᓗᑎᒃ ᓄᓇᖓᑕ ᓯᓚᖓᓂᒃ ᓯᒪᖓᑕᓗ 

ᐃᓕᖅᑯᓯᕆᕙᒃᑕᖏᓐᓂᒃ. ᓲᕐᓗ, ᐋᖅᑭᑦᑎᐊᖅᓯᒪᓇᓱᒡᓗᒋᑦ ᐃᒡᓗᕐᔪᐊᑦ ᐊᐳᔾᔭᐅᖃᑦᑕᖁᓇᒋᑦ, 
ᐊᓂᔪᓐᓇᐃᓕᑎᑦᑎᔪᓐᓇᕐᓂᖏᓐᓄᑦ ᐃᓄᖕᓂᒃ ᐃᓯᖅᓯᒪᔪᓂᒃ ᐊᒻᒪᓗ ᐅᖁᖕᒧᑦ ᐱᓇᐃᓗᑕᖃᓕᕐᓇᖅᖢᓂ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓕᐅᑎᓗᒋᑦ ᐅᑯᐊ ᐊᑐᓕᖁᔭᐅᔪᓄᑦ ᐃᓗᓕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᐸᕐᓇᐅᑎᑐᐃᓐᓇᕐᓄᑦ: ᑲᔪᓰᓐᓇᕈᓐᓇᖅᑐᒃᑯᑦ 
ᐱᕙᓪᓕᐊᑎᑦᑎᓃᑦ ᐊᒻᒪᓗ ᐱᐅᔪᓂᒃ ᐃᒡᓗᕐᔪᐊᓄᑦ ᐱᐅᓯᖃᕋᓱᖕᓂᑦ ᐊᐅᓚᑕᐅᓗᑎᒡᓗ ᐊᓄᕌᖃᑦᑕᕐᓂᕐᒧᑦ 
ᖃᓄᐃᓕᖓᓃᑦ, ᐊᐳᔾᔭᐅᖃᑦᑕᕐᓃᑦ, ᐊᒻᒪᓗ ᐊᐳᑕᐅᔭᖅᑕᐅᖃᑦᑕᕐᓂᖏᑦ. 

 
3e. ᐃᓕᓴᖅᓯᓂᖅ ᐱᒻᒪᕆᐅᓂᖓᓂᒃ ᑐᖅᑯᐃᕝᕕᒃᓴᖃᑦᑎᐊᕐᓂᕐᒥᒃ ᓄᓇᓖᑦ ᐅᒥᐊᖏᓐᓂᒃ/ᑎᓴᒪᓕᖏᓐᓂᒃ/ᖃᒧᑕᐅᔭᖏᓐᓂᒃ/ 

ᓄᓇᓯᐅᑎᖏᓐᓂᒃ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓕᐅᑎᓗᒋᑦ ᐅᑯᐊ ᐊᑐᓕᖁᔭᐅᔪᓄᑦ ᐃᓗᓕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᐸᕐᓇᐅᑎᑐᐃᓐᓇᕐᓄᑦ: ᐱᐅᒋᔭᐅᔪᑦ 
ᐃᒡᓗᕐᔪᐊᑦ ᐋᖅᑭᒃᓯᒪᓂᖏᑦ ᓴᓇᐅᒪᔾᔪᓯᖏᑦ ᓴᖅᑭᔮᖅᑎᑦᑎᔪᑦ ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᒥ ᐱᔭᐅᔪᒪᔪᓄᑦ ᐊᒻᒪᓗ 
ᐋᖅᑭᒃᓯᒪᓂᐅᔪᓄᑦ ᐃᓅᓯᕐᓄᑦ (ᓲᕐᓗ, ᑐᖅᑯᐃᕝᕕᒃᓴᖃᑦᑎᐊᕐᓃᑦ), ᓴᐳᔾᔭᐅᓯᒪᓂᖏᑦ ᐃᓕᖅᑯᓯᒃᑯᑦ ᓂᕿᒃᓴᖅᓯᐅᕐᕖᑦ 
ᐊᒻᒪᓗ ᐱᙳᐊᖅᑐᓕᕆᓂᕐᒧᑦ ᓄᓇᒥᒃ ᐊᑐᕐᓂᕐᒧᑦ, ᐱᖃᓯᐅᑎᓪᓗᒋᑦ ᑐᖅᑯᖅᑕᐅᓯᒪᓂᖏᑦ ᐅᒥᐊᑦ, ᐊᒻᒪᓗ 
ᐊᐅᓚᑕᔪᓐᓇᕐᓗᑎᒃ ᑐᖅᑯᐃᕖᑦ ᓯᕐᓗᐊᑦ. 

• ᓴᖅᑮᓂᖅ ᒪᓕᒃᑕᐅᔪᒃᓴᒥᒃ ᐊᔾᔨᒌᙱᔾᔪᑕᐅᕌᕐᔪᒃᑐᓄᑦ, ᐃᑲᔫᑎᖃᕐᓂᐊᖅᑐᑦ ᐊᐅᓚᑕᐅᓇᓱᐊᖅᑎᓪᓗᒋᑦ ᐃᖏᕐᕋᔾᔪᑎᓄᑦ 
ᓄᖅᑲᖓᕝᕖᑦ. ᐱᕙᓪᓕᐊᓂᕐᒧᑦ ᑐᒃᓯᕋᐅᑕᐅᔪᑦ ᐱᖃᓯᐅᔾᔨᒍᑎᒃ ᐊᔾᔨᒌᙱᐊᕐᔪᒃᑕᖓᓂᒃ ᑐᒃᓯᕋᐅᑎᒥᒃ 
ᒥᒃᖠᒋᐊᖅᑕᐅᓯᒪᔭᕆᐊᖃᕐᓂᖓ ᐃᖏᕐᕋᔾᔪᑎᓄᑦ ᓄᖅᑲᖓᕝᕕᖕᓄᑦ ᐱᑕᖃᕆᐊᓕᖕᓄᑦ, ᐊᔾᔨᒌᙱᔾᔪᑎᐊᕐᔪᖕᓄᑦ 
ᒪᓕᒃᑕᐅᔪᒃᓴᑦ ᐊᒃᑐᐃᓂᐊᓂᑦ ᑐᒃᓯᕋᖅᑕᐅᔫᑦ ᓈᒻᒪᓈᖅᑐᒃᑯᑦ ᕿᒥᕐᕈᔭᐅᔪᓐᓇᕐᓗᓂ. ᑕᐃᒪᐃᓐᓂᖓᓄᑦ, ᓈᒻᒪᒃᑐᒥ 
ᐃᖏᕐᕋᔾᔪᑏᑦ ᓄᖅᑲᖓᕝᕕᖃᑦᑎᐊᕆᐊᓖᑦ ᓄᑖᓄᑦ ᐱᕙᓪᓕᐊᓂᐅᔪᓄᑦ. 

 
3f. ᐃᓱᒪᒋᖃᓯᐅᑎᓗᒋᑦ ᐊᕐᕌᒍᓕᒫᖅ ᐊᑐᖅᑕᐅᔪᓐᓇᕐᓂᖏᑦ ᓄᓇᓕᖕᓂ ᐃᓃᑦ ᐃᓄᑐᖃᕐᓄᑦ, ᐱᖃᓯᐅᑎᓪᓗᒋᑦ ᐊᑐᕆᐊᖃᖅᑐᑦ 

ᐃᒡᓗᕐᔪᐊᖃᕐᓂᖅ ᐃᑯᕐᕋᓕᖕᓂᒃ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐃᓚᓕᐅᑎᓗᒋᑦ ᐅᑯᐊ ᐊᑐᓕᖁᔭᐅᔪᓄᑦ ᐃᓗᓕᐅᔪᑦ ᐊᑐᖅᑕᐅᖔᕈᓐᓇᖅᑐᑦ ᐸᕐᓇᐅᑎᑐᐃᓐᓇᕐᓄᑦ: ᐱᓱᖃᑦᑕᖅᑐᑦ 
ᐊᑦᑕᕐᓇᖅᑐᒦᖁᓇᒋ, ᓅᑦᑐᓐᓇᕐᓃᑦ, ᐊᒻᒪᓗ ᐊᖅᑐᑕᐅᔪᓐᓇᕐᓂᖏᑦ. 

ᓇᓗᓇᐃᕈᑦ: ᐱᔾᔪᑎᒋᓪᓗᒋᑦ ᐊᑐᕆᐊᖃᖅᑐᑦ ᐃᒡᓗᕐᔪᐊᖃᕐᓂᖅ ᐃᑯᕐᕋᓕᖕᓂᒃ, ᑐᑭᓯᐅᒪᔭᐅᔪᖅ ᑕᒪᓐᓇ ᐅᖃᐅᓯᒃᓴᐅᔪᖅ 
ᐅᖃᐅᓯᖃᖅᑐᑦ ᓱᓕᔫᓂᖓᓄᑦ ᐃᒡᓗᕐᔪᐊᖃᕐᓂᖅ ᐃᑯᕐᕋᓕᖕᓂᒃ ᖁᑦᑎᒃᓯᕚᓪᓕᖅᓯᒪᓗᑎᒃ ᒪᓂᖅᑲᒥ ᐊᒻᒪᓗ, ᐃᒪᐃᒻᒪᑦ, 
ᐊᔪᕐᓇᕐᓂᖅᓴᐅᑐᐃᓐᓇᕆᐊᓕᒃ ᐃᓯᕆᐊᒃᓴᖅ ᐊᓂᔭᕆᐊᒃᓴᖅ ᐃᓄᖕᓄᑦ ᓅᑦᑎᓐᓇᑦᑎᐊᖏᓐᓂᕐᒧᑦ ᐱᓇᐃᓗᑕᖃᖅᑐᓄᑦ. ᐃᑯᕐᕋᑦ 
ᑐᙵᕕᐅᔪᑦ ᐳᖅᑐᓂᖅᓴᐅᙱᑦᑐᓐᓇᖅᑐᑦ ᐊᓯᖏᓐᓂᒃ ᑐᙵᕕᐅᕙᒃᑐᑦ ᖃᓄᐃᑦᑑᑎᓂᖏᓐᓂᒃ, ᑭᓯᐊᓂᓕ, ᐊᑐᕈᓐᓇᕐᓂᖅ 
ᐱᒻᒪᕆᐅᖕᒪᑦ, ᐊᒻᒪᓗ ᑐᒃᓯᕋᖅᑕᐅᔪᑦ ᐊᑐᓕᖁᔭᐅᔪᑦ ᐃᓗᓕᐅᖔᕈᓐᓇᖅᑐᓄᑦ ᖁᓛᓂ ᐃᑲᔪᕐᓂᐊᖅᑐᑦ ᑲᒪᒋᔭᐅᖁᓪᓗᒍ 
ᐱᓇᐃᓗᑕᖅ. 

3g. ᐃᓱᒪᒋᖃᓯᐅᑎᓗᒋᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᓄᓇᖃᖅᑐᑦ ᓄᓇᓂᒃ ᓂᐅᕕᐊᒃᓴᖃᖅᑎᓪᓗᒋᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᕙᓪᓕᐊᓂᕐᒧᑦ ᐱᕕᒃᓴᐅᔪᓄᑦ. 

 

ᐊᑐᖅᖢᒋᑦ ᓄᓇᓕᐸᐅᔭᑦ, ᑕᐅᓐᑯᑦ ᐊᒻᒪᓗ ᓄᓇᓕᕋᓛᓄᑦ ᐱᖁᔭᑦ ᐊᒻᒪᓗ ᕼᐋᓚᒃᑯᓐᓄᑦ ᐱᖁᔭᑦ, ᕼᐋᒪᓚᒃᑯᑦ 
ᐱᔪᓐᓇᕐᓂᖃᖅᑐᑦ ᓇᓗᓇᐃᖅᓯᓗᑎᒃ ᓄᓇᒥᒃ ᓂᐅᕐᕈᑎᖃᕐᓂᕐᒧᑦ ᑲᔪᓯᓂᐅᔪᓂᒃ ᐊᑐᕐᖢᒋᑦ ᓄᓇᒥᒃ ᑎᑎᖅᑭᕆᔾᔪᑎᓄᑦ 
ᐱᖁᔭᕋᓛᖅ. ᑭᓯᐊᓂᓕ, ᓯᕗᓪᓕᐅᔾᔭᐅᓂᖏᑦ ᓄᓇᖃᖅᑐᑦ ᕼᐋᒪᓚᒃᑯᑦ ᓄᓇᒧᑦ ᑎᑎᖅᑭᕆᔾᔪᑎᖏᓐᓄᑦ ᐱᖁᔭᕋᓛᓂᒃ 
ᐃᓱᒪᒋᖃᓯᐅᔾᔨᑐᐃᓐᓇᕆᐊᓖᑦ ᑎᑎᖅᑭᕆᓂᕐᒧᑦ ᐃᓚᐃᓐᓈᖅᓯᓂᕐᒥᒃ ᐊᑐᖅᖢᒋᑦ ᑲᓇᑕᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ. 

 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 

ᐊᑐᐃᓐᓇᐅᑎᑦᑎᓗᑎᒃ ᐅᒃᑯᐃᖓᓗᑎᒃ, ᓈᒻᒪᒃᑐᒃᑯᑦ, ᐊᒻᒪᓗ 
ᐊᔾᔨᒌᒃᑎᑦᑎᓗᑎᒃ ᐸᕐᓇᐃᔾᔪᓯᕐᓂᒃ. 

 
4a. ᐊᑐᕐᒥᖅ ᑐᑭᑎᓇᖅᑐᓂᒃ ᐅᖃᐅᓯᕐᓂᒃ ᐊᒻᒪᓗ ᓄᓇᓕᖕᓂ ᑐᕌᒐᖃᖅᑐᓂᒃ ᑐᓴᐅᒪᖃᑎᒌᖕᓂᕐᒧᑦ ᑎᑎᖅᑲᖁᑎᓂᒃ ᐃᓄᖕᓂᒃ 

ᑐᑭᓯᔭᐅᔪᓐᓇᖅᓴᕋᐃᓪᓗᑎᒃ ᑭᓱᑦ ᐅᖃᐅᓯᐅᖕᒪᖔᑕ. ᑕᒪᓐᓇ ᐱᖃᓯᐅᔾᔨᔪᖅ ᓄᓇᓕᖕᓂ ᐅᖃᐅᓯᖏᓐᓂᒃ ᐊᑐᕐᓂᕐᒥᒃ ᐊᒻᒪᓗ 
ᑕᐃᒎᓯᐅᒐᔪᒃᑐᓂᒃ ᐊᑐᙱᖔᕐᓗᒃ ᒪᓕᒐᖅᑎᒍᑦ ᓇᓗᓇᐃᔭᐅᑎᓂᒃ; ᐊᒻᒪᓗ ᐱᖃᓯᐅᔾᔨᓯᒪᑐᐃᓐᓇᕆᐊᓕᒃ ᐊᐅᓚᔫᓕᐅᕐᓗᑎᒃ 
ᐅᕝᕙᓘᓐᓃᑦ ᓈᓚᐅᑎᖃᕐᕕᖕᒦᓪᓗᑎᒃ ᐅᖄᓚᕋᖅᑎᑦᑎᓗᑎᒃ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᕈᒥᒍᓱᓕᖅᑎᓪᓗᒋᑦ ᕼᐋᒪᓚᒃᑯᑦ ᐱᖁᔭᕋᓛᖏᑦ ᒪᓕᒡᓗᑎᒃ ᐅᖃᐅᓯᓪᓚᑦᑖᓄᑦ ᐱᑕᖃᕆᐊᖃᖅᑎᑦᑎᓃᑦ. 

o ᐊᑐᐃᓐᓇᐅᑎᑦᑎᓂᖅᓴᐅᓂᖅ ᑭᒃᑯᓕᒫᓄᑦ ᒪᓂᓴᐅᓂᑎᒃ ᑲᑎᒪᓂᕐᒧᓪᓗ ᐊᑐᖅᑕᐅᖔᕈᓐᓇᖅᑐᓂᒃ, ᐱᖃᓯᐅᑎᓪᓗᒋᑦ 
ᓈᓚᐅᑎᖃᕐᕕᒃᑯᑦ ᐅᖄᓚᕋᖅᑎᑦᑎᓂᖅ. 

 
4b. ᑐᓴᐅᒪᖃᑎᒋᑦᑎᐊᕐᓂᖅᓴᐅᓗᒋᑦ ᓄᓇᓖᑦ ᓄᓇᓕᖕᓂ ᐸᕐᓇᐃᓂᐅᑉ ᒥᒃᓵᓄᑦ. ᑕᒪᓐᓇ ᑐᑭᖃᑐᐃᓐᓇᕆᐊᓕᒃ ᐊᔪᙱᑎᑕᐅᓗᑎᒃ 

ᐊᑐᓂ ᓄᓇᓖᑦ ᐱᓕᕆᐊᖃᕈᓐᓇᕐᓗᑎᒃ ᑲᑎᒪᑎᑦᑎᖃᑦᑕᕐᓂᕐᒧᑦ ᓄᓇᓕᖕᓂ ᐱᓕᕆᔾᔪᓯᖅᑎᒍᑦ ᓈᒻᒪᒋᔭᒥᑎᒍᑦ. ᐃᓚᖏᑦ 
ᐊᑐᓕᖁᔭᐅᔪᑦ ᐱᖃᓯᐅᔾᔨᓯᒪᔪᑦ ᐊᑐᕐᓂᕐᒥᒃ ᕙᐃᔅᐳᒃᒥᒃ, ᓄᓇᓕᖕᓂ ᓈᓚᐅᑎᖃᕐᕕᖕᓂᒃ, ᐅᕝᕙᓘᓐᓃᑦ ᐳᓚᕋᕐᓗᑎᒃ; ᐊᑐᓂ 
ᐱᓕᕆᐊᖑᑦᑎᐊᕐᓂᖅᓴᐅᔪᓐᓇᖅᑐᑦ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᒪᓕᒃᑕᐅᔪᒃᓴᓂᒃ ᐃᓚᓯᓂᖅ ᑐᕌᒐᖃᖅᑐᓂᒃ ᐃᓄᐃᑦ ᓄᓇᓖᓪᓗ ᐃᓚᐅᓂᖅᓴᐅᓕᖁᓪᓗᒋᑦ ᓄᓇᓕᖕᓂ ᐸᕐᓇᐃᓂᕐᒧᑦ 
ᐱᒋᐊᖅᑕᐅᔪᒪᔪᓄᑦ, ᐱᖃᓯᐅᑎᓪᓗᒋᑦ ᐅᑯᐊ: 

o ᐊᑐᐃᓐᓇᐅᑎᑦᑎᓂᖅᓴᐅᓂᖅ ᑭᒃᑯᓕᒫᓄᑦ ᒪᓂᓴᐅᓂᑎᒃ ᑲᑎᒪᓂᕐᒧᓪᓗ ᐊᑐᖅᑕᐅᖔᕈᓐᓇᖅᑐᓄᑦ, ᐱᖃᓯᐅᑎᓪᓗᒋᑦ 
ᐊᑕᖏᖅᖢᒋᑦ ᑕᒪᒃᑯᐊ ᐃᓱᒪᒋᔭᐅᔪᑦ. 

4c. ᐱᔪᓐᓇᖅᑎᓪᓗᒋᑦ ᓄᓇᓕᖕᓂ ᒐᕙᒪᐅᔪᑦ, ᐊᒻᒪᓗ ᑎᒃᑯᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᖅ ᓲᕐᓗ ᐱᕙᓪᓕᐊᓂᕐᒧᑦ ᑲᒪᔩᑦ, 
ᐱᔪᓐᓇᕐᓂᖅᓴᐅᓕᖅᑎᓪᓗᒋᑦ ᐃᓱᒪᓕᐅᕆᔪᓐᓇᕐᓂᕐᒧᑦ ᐲᔭᖅᑕᐅᓗᑎᒃ ᐃᓚᖏᑦ ᐱᑕᖃᕆᐊᓖᑦ ᐱᓇᓱᒃᑎᓪᓗᒋᑦ ᒥᓂᔅᑕᒧᑦ 
ᓈᒻᒪᒋᔭᐅᓂᖅ. ᑕᒪᓐᓇ ᐱᖃᓯᐅᔾᔨᑐᐃᓐᓇᕆᐊᓕᒃ ᐱᑕᖃᕆᐊᖃᕈᓐᓃᖅᑎᑦᑎᓗᓂ ᒥᓂᔅᑕᒧᑦ ᐊᖏᖅᑕᐅᓇᓲᑎᓂᒃ 
ᑕᑕᑎᖅᑕᐅᔭᕆᐊᓕᖕᓂᒃ ᒪᓕᒃᑑᓗᑎᒃ ᐊᖏᖅᑕᐅᓯᒪᕙᒌᖅᑐᓄᑦ ᐱᖁᔭᕋᓛᓄᑦ ᐊᓯᖏᓐᓄᓪᓘᓐᓃᑦ ᐸᕐᓇᐅᑎᓄᑦ, “ᒥᑭᑦᑐᑦ” 
ᐅᕝᕙᓘᓐᓃᑦ “ᐊᖏᔪᑦ” ᐋᖅᑭᒋᐊᕈᑏᑦ ᐱᖁᔭᕋᓛᒧᑦ, ᐅᖓᕙᕆᐊᖅᓯᔾᔪᑏᑦ ᑕᑕᑎᕆᓂᕐᒧᑦ ᖃᖓᒃᑰᔭᕆᐊᖃᕐᓂᖏᓐᓄᑦ ᐊᒻᒪᓗ 
ᐊᔪᐃᓐᓇᕈᑎᓄᑦ, ᐅᕝᕙᓘᓐᓃᑦ ᑐᓂᔭᐅᓂᖅ ᐊᔾᔨᒌᙱᔾᔪᑎᐊᕐᔪᖕᓄᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᑲᔪᓯᕙᓪᓕᐊᓂᕐᒧᑦ ᐱᓕᕆᔾᔪᓰᑦ ᐃᒪᐃᓕᐅᕐᓂᒃᑯᑦ: 

o ᑎᒃᑯᐊᖅᓯᓂᖅ ᐱᔪᓐᓇᐅᑎᖃᖅᑐᓂᒃ ᑐᑭᒧᐊᒃᑎᑦᑎᔨᐅᓂᕐᒧᑦ ᐸᕐᓇᐃᓂᕐᒧᑦ ᐊᖏᖅᑕᐅᖁᓪᓗᒋᑦ ᖃᐅᔨᓴᖅᑕᐅᓯᒪᒧᑦ 
ᐸᕐᓇᐅᑏᑦ ᐊᒻᒪᓗ ᐸᕐᓇᐃᓂᕐᒧᑦ ᐱᖁᔭᑦ ᐱᖁᔭᕋᓛᖏᑦ (ᓲᕐᓗ, ᐸᕐᓇᐅᑎᑐᐃᓐᓇᕐᓄᑦ, ᐱᕙᓪᓕᐊᑎᑦᑎᓂᕐᒧᑦ 
ᐸᕐᓇᐅᑏᑦ ᐱᙳᖅᑎᑕᐅᔾᔪᑎᒃᓴᖏᑦ, ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ), ᐲᖅᓯᓪᓗᑎᒃ ᐱᑕᖃᕆᐊᖃᕐᓂᕐᒥᒃ 
ᒥᓂᔅᑕᒧᑦ ᕿᒥᕐᕈᔭᐅᔭᕆᐊᖃᕐᓂᕐᒥᒃ. 

o ᐱᕕᑐᓂᖅᓴᐅᓕᖅᑎᓪᓗᒍ ᖃᐅᔨᓴᕐᓂᖅ ᑎᑎᕋᐅᔭᖅᑕᐅᓂᖓᓄᑦ ᐸᕐᓇᐅᑎ ᐊᕐᕌᒍᒥᑦ ᐊᑕᐅᓯᕐᒥᑦ ᒪᕐᕉᖕᓄᑦ 
ᐊᕐᕌᒎᖕᓄᑦ. 

 
4d. ᐃᓱᒪᒋᖃᓯᐅᑎᓗᒋᑦ ᐊᒻᒪᓗ ᓱᖅᑯᐃᓇᖅᓯᑎᓪᓗᒋᑦ ᑭᓱᑦ ᓈᒻᒪᓛᖑᖕᒪᖔᑕ ᐱᓕᕆᐊᒃᓴᐅᔪᓄᑦ ᕼᐋᒪᓚᒃᑯᓐᓂ ᐸᕐᓇᐃᓂᕐᒧᑦ 

ᐱᔪᓐᓇᐅᑎᖃᖅᑐᑦ. ᑕᒪᓐᓇ ᑐᑭᖃᑐᐃᓐᓇᕆᐊᓕᒃ ᖃᓄᖅᑑᕈᑕᐅᓯᒪᔪᓂᒃ ᐃᓱᒪᓕᐅᕈᑎᓂᒃ ᑲᑎᒪᔨᓄᑦ, ᐱᔭᕆᐊᑐᔪᑎᒍᑦ 
ᕿᒥᕐᕈᓂᕐᒧᑦ ᐊᒻᒪᓗ ᒪᓕᖕᓂᕐᒧᑦ ᐃᓕᓐᓂᐊᖅᓯᒪᔪᓄᑦ ᐊᒃᑐᐊᓂᓖᑦ ᐱᓕᕆᔨᓪᓚᕆᐅᓂᕐᒧᑦ ᓴᓇᕝᕕᐅᔪᓂ (ᓲᕐᓗ, 
ᓴᓇᐅᒪᔪᓕᕆᔩᑦ, ᐸᕐᓇᐃᔩᑦ, ᐃᑦᑕᕐᓂᓴᓕᕆᔩᑦ), ᐊᒻᒪᓗ ᐱᔪᓐᓇᐅᑎᓄᑦ ᑲᔪᓯᓂᐅᕙᒃᑐᑦ ᐅᕝᕙᓘᓐᓃᑦ ᑎᑎᖅᑭᕆᓂᕐᒧᑦ ᕿᒥᕐᕈᓃᑦ 
ᐃᓕᓐᓂᐊᖅᓯᒪᙱᓐᓂᖅᓴᓄᑦ ᐃᖅᑲᓇᐃᔭᖅᑎᓄᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐱᔪᓐᓇᖅᓯᑎᑦᑎᓂᖅ ᑲᑎᒪᔨᓂᒃ ᐱᔪᓐᓇᐅᑎᖃᓕᕐᓗᑎᒃ ᓇᓗᓇᐃᔭᐃᔪᓐᓇᕐᓗᑎᒃ ᐊᑐᖅᑕᐅᖔᕈᓐᓇᖅᑐᓂᒃ ᐱᓕᕆᔨᓂᒃ 
ᐃᒪᐃᑦᑐᓐᓇᖅᑐᓂᒃ, ᐱᑕᖃᙱᑎᓪᓗᒋᑦ ᑲᑎᒪᔨᓂᑦ-ᑎᒃᑯᐊᖅᑕᐅᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐃᓕᓐᓂᐊᖅᓯᒪᔪᑦ 
ᐱᕙᓪᓕᐊᓂᕐᒧᑦ ᑲᒪᔨᒥᒃ, ᕿᒥᕐᕈᔪᓐᓇᕐᓗᓂ ᐊᒻᒪᓗ ᐊᖏᖅᓯᔪᓐᓇᕐᓗᓂ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓄᑦ 
ᑕᑕᑎᕆᔾᔪᑎᓄᑦ. 

 
4e. ᓴᓇᓯᒪᓂᖓ ᑐᑭᖃᕐᓂᖅᓴᐅᓕᕐᓗᓂ ᐊᔪᐃᓐᓇᕐᓂᕐᒧᑦ ᑲᔪᓯᓂᐅᔪᓄᑦ ᓄᓇᓕᖕᓂ ᑐᑭᓯᐅᒪᑎᑦᑎᓂᖅᓴᐅᓕᕐᓗᑎᒃ ᑕᑕᑎᕆᓃᑦ 

ᐊᒻᒪᓗ ᐃᓱᒪᒃᓴᖅᓯᐅᑦᑎᐊᖅᓯᒪᔪᓐᓇᕐᓃᑦ ᒥᒃᓵᓄᑦ, ᑐᑭᓯᐅᒪᑦᑎᐊᕐᓗᑎᒃ ᐃᓱᒪᒃᓴᖅᓯᐅᓕᖅᑭᒍᑏᑦ; ᑕᒪᓐᓇ 
ᓱᑲᓕᓕᖅᑎᑦᑎᓂᖅᓴᐅᓇᔭᖅᑐᑦ ᑲᔪᓯᓂᐅᔪᒥᒃ ᐲᔭᐃᓗᑎᒃ ᐱᑕᖃᕆᐊᓕᖕᓂᒃ ᓴᖅᑭᑕᐅᖁᓪᓗᒋᑦ ᐊᔪᐃᓐᓈᖅᐸᒃᑐᓄᑦ ᑲᑎᒪᔨᓄᑦ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐊᑐᐃᓐᓇᐅᑎᑦᑎᓂᖅ ᓄᑖᓂᒃ ᑲᔪᓯᓂᐊᔪᓂᒃ ᐊᐅᓚᑕᐅᖁᓪᓗᒋᑦ ᐊᑲᐅᙱᓕᐅᕈᑏᑦ ᑐᕌᒐᔪᑦ 
ᐊᑲᐅᙱᓕᐅᕈᑎᖃᓗᐊᖁᓇᒋᑦ ᐱᕙᓪᓕᐊᓂᕐᒧᑦ ᐊᔪᐃᓐᓇᕈᑎᓂ ᑲᔪᓯᓂᐅᕙᒃᑐᑦ ᐊᒻᒪᓗ 
ᐊᑲᐅᙱᓕᐅᕈᑎᖃᖅᑎᑦᑎᑦᑕᐃᓕᒪᓂᕐᒧᑦ ᓯᕗᓪᓕᖅᐹᒥ, ᐱᖃᓯᐅᑎᓪᓗᒋᑦ: ᓯᕗᓪᓕᐅᔪᑦ ᑐᓴᕋᓱᐊᕐᓃᑦ ᐱᕙᓪᓕᐊᓂᕐᒧᑦ 
ᐱᔪᓐᓇᐅᑎᓄᑦ ᐊᒻᒪᓗ ᑐᒃᓯᕋᕈᓐᓇᖅᑎᑦᑎᓂᖅ ᐃᓱᒪᒃᓴᖅᓯᐅᓕᖅᑭᒍᑕᐅᓂᕐᒧᑦ, ᐋᖅᑭᖃᑎᒌᖕᓂᕐᒧᑦ ᐱᓕᕆᔾᔪᓯᕐᓂᒃ, 
ᐊᒻᒪᓗ ᐊᑐᖅᑕᐅᖔᕈᓐᓇᖅᑐᑦ ᐊᑲᐅᙱᓕᐅᕈᑎᓄᑦ ᐋᖅᑭᒃᓯᓇᓱᐊᕈᑏᑦ. 

ᖃᓄᖅ ᓴᖅᑭᔮᖅᑎᑦᑎᔪᓐᓇᕐᓂᖅ ᐱᐅᓯᑦᑎᐊᕙᐅᓛᓂᒃ ᐊᒻᒪᓗ 
ᐊᑐᐃᓐᓇᐅᑎᑦᑎᓗᑎᒃ ᐃᓱᒪᑐᓯᒪᔪᓂᒃ ᐊᑑᑎᖃᖅᑐᓂᒡᓗ 
ᐱᓕᕆᔾᔪᑎᓂᒃ. 

 
5a. ᓱᒃᑲᓕᑎᑕᐅᓂᖅᓴᐅᓕᕐᓗᓂ ᐊᖏᖅᑕᐅᓇᓱᖕᓃᑦ ᐃᒪᐃᓕᐅᕐᓗᑎᒃ: 

• ᐊᔭᐅᖅᑐᐃᓗᑎᒃ ᑐᓴᐅᒪᖃᑎᒌᖏᓐᓇᕐᓂᕐᒥᒃ ᐊᒻᒪᓗ ᑲᑐᔾᔨᖃᑎᒌᖕᓃᑦ ᑖᒃᑯᓇᓂ ᓄᓇᓕᖕᓂ ᐱᔪᓐᓇᐅᑎᖃᖅᑐᓂ ᐊᒻᒪᓗ 
ᐆᒃᑐᖅᓯᒪᔪᓂ; 

• ᓴᖅᑮᓂᖅ ᐊᔪᕐᓇᙱᑦᑐᒻᒪᕆᖕᒥᒃ ᑕᑕᑎᕆᐊᓕᖕᒥᒃ ᕿᒥᕐᕈᓂᕐᒧᑦ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᐅᕝᕙᓘᓐᓃᑦ 
ᐊᑐᖅᑕᐅᔪᓐᓇᖅᑐᒥᒃ; 

• ᐋᖅᑭᒋᐊᖅᓯᓂᖅ ᖃᓄᐃᑦᑐᑦ ᑕᑕᑎᖅᑕᐅᓯᒪᒧᑦ ᒥᓂᔅᑕᒧᑦ ᐊᖏᖅᑕᐅᔭᕆᐊᖃᕐᒪᖔᑕ; 

• ᐋᖅᑭᓯᓂᖅ ᑲᑎᒪᔩᑦ ᐱᖁᔭᕋᓛᖏᓐᓂᒃ ᐅᖃᓕᒪᕐᓂᕐᒧᑦ ᑲᔪᓯᓂᐅᔪᒥᒃ; ᐊᒻᒪᓗ 

• ᐱᕙᓪᓕᐊᓂᕐᒧᑦ ᑲᒪᔩᑦ ᐱᔪᓐᓇᕐᓂᖅᓴᐅᓕᖅᑎᑕᐅᓗᑎᒃ. 
 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᐊᑐᐃᓐᓇᐅᑎᑦᑎᓂᖅ ᓄᑖᓂᒃ ᑲᔪᓯᓂᐊᔪᓂᒃ ᐊᐅᓚᑕᐅᖁᓪᓗᒋᑦ ᐊᑲᐅᙱᓕᐅᕈᑏᑦ ᑐᕌᒐᔪᑦ 
ᐊᑲᐅᙱᓕᐅᕈᑎᖃᓗᐊᖁᓇᒋᑦ ᐱᕙᓪᓕᐊᓂᕐᒧᑦ ᐊᔪᐃᓐᓇᕈᑎᓂ ᑲᔪᓯᓂᐅᕙᒃᑐᑦ ᐊᒻᒪᓗ 
ᐊᑲᐅᙱᓕᐅᕈᑎᖃᖅᑎᑦᑎᑦᑕᐃᓕᒪᓂᕐᒧᑦ ᓯᕗᓪᓕᖅᐹᒥ, ᐱᖃᓯᐅᑎᓪᓗᒋᑦ: ᓯᕗᓪᓕᐅᔪᑦ ᑐᓴᕋᓱᐊᕐᓃᑦ ᐱᕙᓪᓕᐊᓂᕐᒧᑦ 
ᐱᔪᓐᓇᐅᑎᓄᑦ ᐊᒻᒪᓗ ᑐᒃᓯᕋᕈᓐᓇᖅᑎᑦᑎᓂᖅ ᐃᓱᒪᒃᓴᖅᓯᐅᓕᖅᑭᒍᑕᐅᓂᕐᒧᑦ, ᐋᖅᑭᖃᑎᒌᖕᓂᕐᒧᑦ ᐱᓕᕆᔾᔪᓯᕐᓂᒃ, 
ᐊᒻᒪᓗ ᐊᑐᖅᑕᐅᖔᕈᓐᓇᖅᑐᑦ ᐊᑲᐅᙱᓕᐅᕈᑎᓄᑦ ᐋᖅᑭᒃᓯᓇᓱᐊᕈᑏᑦ. 

• ᑲᔪᓯᕙᓪᓕᐊᓂᕐᒧᑦ ᐱᓕᕆᔾᔪᓰᑦ ᐃᒪᐃᓕᐅᕐᓂᒃᑯᑦ: 

o ᑎᒃᑯᐊᖅᓯᓂᖅ ᐱᔪᓐᓇᖅᑎᑕᐅᔪᓂᒃ ᑐᑭᒧᐊᒃᑎᑦᑎᔨᐅᓂᕐᒧᑦ ᐸᕐᓇᐃᓂᕐᒧᑦ ᐊᖏᖅᓯᔪᓐᓇᕐᓗᑎᒃ 
ᖃᐅᔨᓴᖅᑕᐅᓯᒪᔪᓂᒃ ᐸᕐᓇᐅᑎᓂᒃ ᐊᒻᒪᓗ ᐸᕐᓇᐃᓂᕐᒧᑦ ᐱᖁᔭᕐᓄᑦ ᐱᖁᔭᕋᓛᓂᒃ (ᓲᕐᓗ, ᐸᕐᓇᐅᑎᑐᐃᓐᓇᕐᓄᑦ, 
ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑏᑦ ᐱᙳᖅᑎᑕᐅᔾᔪᑎᒃᓴᖏᑦ, ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ), ᐲᖅᓯᓪᓗᑎᒃ 
ᐱᑕᖃᕆᐊᖃᕐᓂᕐᒥᒃ ᒥᓂᔅᑕᒧᑦ ᕿᒥᕐᕈᔭᐅᔭᕆᐊᖃᕐᓂᕐᒥᒃ. 

o ᐱᕕᑐᓂᖅᓴᐅᓕᖅᑎᓪᓗᒍ ᖃᐅᔨᓴᕐᓂᖅ ᑎᑎᕋᐅᔭᖅᑕᐅᓂᖓᓄᑦ ᐸᕐᓇᐅᑎ ᐊᕐᕌᒍᒥᑦ ᐊᑕᐅᓯᕐᒥᑦ ᒪᕐᕉᖕᓄᑦ 
ᐊᕐᕌᒎᖕᓄᑦ. 

ᓇᓗᓇᐃᕈᑦ: ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᖃᐅᔨᒋᐊᕈᑏᑦ ᒫᓐᓇ ᐊᑐᖅᑕᐅᖃᑦᑕᖅᑐᑦ ᓄᓇᓕᖕᓂᒥ, ᐱᖃᓯᐅᑎᓪᓗᒋᑦ 
ᑕᑕᑎᕆᓂᕐᒥ ᐊᒻᒪᓗ ᐊᖏᖅᑕᐅᔾᔪᑎᓄᑦ ᑕᑕᑎᖅᑕᐅᓲᓂ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᓂ. ᓲᕐᓗ, ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᓄᑦ ᑕᑕᑎᖅᑕᐅᔭᕆᐊᓕᖕᓄᑦ ᐊᑐᖅᑕᐅᔪᓐᓇᖅᑐᑦ ᐱᖃᓯᐅᔾᔨᓯᒪᔪᑦ ᖃᐅᔨᒋᐊᕈᑎᓂᒃ ᐱᑕᖃᕆᐊᖃᖅᑐᓄᑦ 
ᑐᓂᓯᓂᕐᒧᑦ ᕼᐋᒪᓚᒃᑯᓐᓄᑦ. ᕼᐋᒪᓚᒃᑯᑦ ᐋᖅᑭᒋᐊᕆᔪᓐᓇᖅᑐᑦ ᑕᒪᒃᑯᓂᖓ ᖃᐅᔨᓴᒋᐊᕈᑎᓂᒃ ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ 
ᐱᑕᖃᕆᐊᓕᖕᓂᒃ ᑎᑭᐅᒪᖁᓪᓗᒋᑦ ᐱᔪᒪᔭᖏᓐᓂᓄᑦ. 

ᓇᓗᓇᐃᕈᑦ: ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ ᒫᓐᓇ ᐱᔪᓐᓇᖅᑎᑦᑎᔪᖅ ᕼᐋᒪᓚᒃᑯᑦ ᑲᑎᒪᔨᖏᓐᓂᒃ ᐱᔪᓐᓇᐅᑎᖃᖅᑎᑦᑎᔪᑦ 
ᓇᓗᓇᐃᖅᓯᔪᓐᓇᖅᖢᑎᒃ ᖃᓄᑎᒋ ᐱᔪᓐᓇᕐᓂᖃᕋᔭᕐᒪᖔᑦ ᑎᒃᑯᐊᖅᓯᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑲᒪᔨᒥᒃ, ᑲᑎᒪᔩᑦ 
ᓇᓗᓇᐃᔭᐃᔪᓐᓇᖅᑐᑦ ᐸᕐᓇᐅᑎᑐᐃᓐᓇᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᖏᓐᓂ. ᓲᕐᓗ, ᐃᓚᖏᑦ 
ᑲᑎᒪᔩᑦ ᓂᕈᐊᖅᓯᒪᔪᑦ ᐱᔪᓐᓇᖅᑎᑦᑎᓗᑎᒃ ᐱᕙᓪᓕᐊᓂᕐᒧᑦ ᑲᒪᔨᒥᒃ ᐊᖏᖅᓯᔪᓐᓇᕐᓗᓂ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓂᒃ 
ᐃᓄᑐᐊᒧᑦ ᐃᒡᓗᕐᔪᐊᒧᑦ ᐊᒻᒪᓗ ᐃᓚᖏᑦ ᑲᑎᒪᔩᑦ ᓂᕈᐊᖅᓯᒪᔪᑦ ᑎᒃᑯᐊᖅᓯᙱᓗᑎᒃ ᑕᒪᑐᒧᖓ ᐱᔪᓐᓇᐅᑎᖃᕈᓐᓇᖅᑐᒥᒃ 
(ᑕᐃᒪᐃᓂᖓᓄᑦ ᐱᑕᖃᕆᐊᖃᖅᑎᑦᑎᔪᖅ ᐊᑕᖏᕐᓗᑎᒃ ᑲᑎᒪᔩᑦ ᐊᖏᖅᓯᓗᑎᒃ ᑕᒪᒃᑯᓂᖓ ᑕᑕᑎᖅᑕᐅᓯᒪᔪᓂᒃ). ᑖᓐᓇ 

ᒪᓕᒃᑕᐅᔭᕆᐊᓕᒃ ᐋᖅᑭᐅᒪᑎᑕᐅᖏᓐᓇᕐᓂᐊᖅᑐᑦ ᓄᑖᓂ ᐸᕐᓇᐃᓂᕐᒧᑦ ᐱᖁᔭᕐᒥ. 

 
5b. ᐱᕙᒌᔭᕐᓗᒋᑦ ᓯᕗᓪᓕᐅᔾᔭᐅᖁᔭᐅᔪᑦ ᐱᕙᓪᓕᐊᓂᕐᒧᑦ ᓄᑖᓄᑦ ᐃᒡᓗᓄᑦ (ᓄᓇᕗᑦ 3000) ᐃᒪᐃᓕᐅᕐᓗᑎᒃ: 

• ᐱᓕᕆᐊᖃᕐᓗᑎᒃ ᖃᓄᑐᐃᓐᓇᖅ ᖃᐅᔨᓴᕐᓂᕐᒥᒃ ᐅᕝᕙᓘᓐᓃᑦ ᐱᓕᕆᐊᖑᒃᑲᓐᓂᕆᐊᓕᖕᓂᒃ ᐱᑕᖃᕆᐊᖃᓪᓚᑦᑖᖅᑐᓂᒃ 
ᓇᓗᓇᐃᔭᖅᑕᐅᖁᓪᓗᖏᑦ ᐱᕙᓪᓕᐊᕝᕕᐅᔪᓐᓇᖅᓯᔪᑦ ᐃᓃᑦ ᐃᒡᓗᓕᕆᓂᕐᒧᑦ; 

• ᓄᑖᙳᕆᐊᕐᓗᒋᑦ ᐱᔨᑦᑎᕐᓂᕐᒧᑦ ᖃᐅᔨᓴᕐᓃᑦ ᐊᒻᒪᓗ ᐱᐅᒋᐊᕐᓗᒋᑦ ᐱᖁᑎᕐᔪᐊᑦ ᑕᐃᒪᐃᑦᑕᕆᐊᖃᕈᑎᒃ; 

• ᐋᖅᑭᒋᐊᕐᓗᒋᑦ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ ᐅᕝᕙᓘᓐᓃᑦ ᓇᓗᓇᐃᔭᖅᑕᐅᓕᖅᑭᒡᓗᑎᒃ ᐃᓃᑦ ᓄᓇᓕᖕᓂ ᓂᕆᐅᒋᔭᐅᔪᑦ 
ᐃᒡᓗᓕᕆᓂᕐᒧᑦ; ᐅᕝᕙᓘᓐᓃᑦ 

• ᕼᐋᒪᓚᒃᑯᓐᓂᒃ ᐃᓕᓐᓂᐊᖅᓯᒪᔪᖃᓕᖅᑎᑦᑎᓗᓂ ᐃᖅᑲᓇᐃᔭᖅᑎᓂᒃ ᐃᑲᔪᖅᑕᐅᖁᓪᓗᒋᑦ ᕿᒥᕐᕈᔭᐅᓂᖏᑦ ᐊᒻᒪᓗ 
ᓈᒻᒪᒋᔭᐅᓂᖏᑦ, ᐊᒃᓱᓪᓘᓐᓃᑦ ᕿᓚᒻᒥᐅᔪᒃᑯᑦ. 

 

ᑖᓐᓇ ᐸᕐᓇᐃᓂᕐᒧᑦ ᐱᖁᔭᖅ ᒫᓐᓇ ᐱᑕᖃᕆᐊᖃᖅᑎᑦᑎᔪᖅ ᐸᕐᓇᐅᑎᑐᐃᓐᓇᑦ ᓴᓂᕐᕙᐃᓗᑎᒃ ᓄᓇᓂᒃ ᓯᕗᓂᒃᓴᒧᑦ 
ᐱᕙᓪᓕᐊᓛᖅᑐᓄᑦ, ᐱᖃᓯᐅᑎᓪᓗᒋᑦ ᐃᒡᓗᓕᕆᓂᕐᒧᑦ, ᑲᑎᒪᔩᓪᓗ ᕿᒥᕐᕈᔭᕆᐊᓖᑦ ᐸᕐᓇᐅᑎᑐᐃᓐᓇᖏᓐᓂᒃ ᒪᓕᒃᑕᐅᓗᑎᒃ 
ᖃᖓᒃᑰᔭᕆᐊᖃᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᒥ. ᐱᔾᔪᑕᐅᓪᓗᐊᑕᖅᑐᖅ ᑕᒪᑐᒧᖓ ᐅᓪᓗᒃᓴᖏᓐᓄᑦ ᕿᒥᕐᕈᓂᕐᒧᑦ 
ᓄᓇᖃᑦᑎᐊᖁᓪᓗᒋᑦ ᐱᓕᕆᐊᒃᓴᐅᔭᕆᐊᖃᖅᑐᓄᑦ. 

ᓄᓇᕗᑦ 3000 ᐃᓗᓕᓪᓗᐊᑕᐅᒐᓗᐊᖅᑎᓪᓗᒍ ᒐᕙᒪᖏᓐᓂ ᓄᓇᕘᑉ ᑲᑐᔾᔨᓗᑕ ᐱᓕᐊᒐᒃᓴᖏᓐᓄᑦ ᓯᕗᓪᓕᐅᔾᔨᓯᒪᓂᖅ 
ᐅᓄᖅᓯᒋᐊᖅᑕᐅᖁᓪᓗᒋᑦ ᐃᒡᓗᖃᐃᓐᓇᕈᓐᓇᕐᓂᖅ ᓴᓇᓗᑎᒃ 3000-ᓂᒃ ᐃᒡᓗᓂᒃ ᐃᓗᐊᓂ 10 ᐊᕐᕌᒍᑦ, 
ᖃᖓᒃᑰᓂᖏᑦ−ᓇᓗᓇᐃᑦᑎᐊᖅᓯᒪᔪᑦ ᐱᓕᕆᐊᑦ, ᐊᒻᒪᓗ ᑕᐃᒪᐃᒻᒪᑦ, ᓈᒻᒪᙱᖢᓂ ᐃᓚᒋᐊᕆᔭᕆᐊᒃᓴᖅ ᒪᓕᒐᒃᓴᒧᑦ. 
ᐄᓛᓪᓚᑦᑖᖅ, ᐅᖃᐅᓯᒃᓴᖃᖅᑐᑦ ᑐᒃᓯᕋᖅᑕᖏᑦ, ᐱᖃᓯᐅᑎᓪᓗᒋᑦ ᖃᐅᔨᓴᕈᑏᑦ, ᐱᓕᕆᓃᑦ, ᐊᒻᒪᓗ ᑭᒡᓕᓕᐅᕆᒃᑲᓐᓂᕐᓂᖅ 
ᓄᓇᖃᕈᓐᓇᖁᓪᓗᒋᑦ ᐃᓗᓄᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᖅᖢᒍ ᓄᓇᕗᑦ 3000, ᐱᓕᕆᐊᖑᕙᓪᓕᐊᓕᖅᑐᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ, ᓴᓇᕝᕕᑦᑎᓐᓂ, ᕼᐋᒪᓚᒃᑯᓐᓂᓪᓗ. 

 
5c. ᓄᓇᓕᓗᒃᑖᓂᒃ ᐊᑐᐊᒐᖃᖅᑎᑦᑎᔭᕆᐊᓕᒃ ᐊᒻᒪᓗ ᒪᓕᒐᖃᖅᑎᑦᑎᓗᓂ ᐊᑐᖅᑕᐅᓂᐊᕐᓗᑎᒃ ᓈᒻᒪᒃᑐᒃᑯᑦ ᐊᔾᔨᒌᒃᑎᑦᑎᓂᒃᑯᓪᓗ. 

ᑕᒪᒃᑯᐊ ᐊᑐᐊᒐᑦ/ᒪᓕᒐᑦ ᑐᙵᕕᖃᓪᓗᐊᖅᑐᑦ ᐱᐅᓯᑦᑎᐊᕙᐅᓛᓂᒃ, ᓴᖅᑭᔮᖅᑎᑦᑎᓗᑎᒃ ᓄᓇᓖᑦ ᐅᔾᔨᐅᙱᑑᔪᖁᑎᖏᑕ 
ᐊᔪᕐᓇᕈᑎᖏᓐᓂᒃ ᐊᑐᕈᒪᓂᖅᓴᖏᓐᓂᓪᓗ, ᐊᒻᒪᓗ ᐱᕙᒌᔭᖅᑕᐅᓯᒪᓗᑎᒃ ᐱᓕᕆᔨᓪᓚᑦᑖᓂᒃ. 

 

ᑲᑎᒪᔩᑦ ᐱᓕᕆᐊᒃᓴᓖᑦ ᐱᕙᓪᓕᐊᑎᑦᑎᓂᕐᒧᒃ, ᐊᑐᓕᖅᑎᑦᑎᓂᕐᒥᒃ, ᐊᒻᒪᓗ ᐊᑐᓕᖅᑕᐅᑎᓪᓗᒋᑦ ᐱᖁᔭᕋᓛᖏᑦ, 
ᐱᑕᖃᖅᐸᒌᖅᑐᑦ ᑲᔪᓯᓂᐅᕙᒃᑐᑦ ᑕᐃᑲᓂ ᐸᕐᓇᐃᓂᕐᒧᑦ ᐱᖁᔭᕐᒥ ᐊᖏᖅᑕᐅᔾᔪᑏᑦ (ᓲᕐᓗ, ᑎᑎᕋᐅᔭᖅᑕᐅᓯᒪᔪᑦ ᐸᕐᓇᐅᑏᑦ 
ᐊᒻᒪᓗ ᐱᖁᔭᕋᓛᑦ ᓈᒻᒪᒋᔭᐅᓂᖏᑦ ᓴᓇᕝᕕᑦᑎᓐᓂᒃ) ᐊᔪᐃᓐᓈᕈᑎᓪᓗ (ᓲᕐᓗ, ᐱᕙᓪᓕᐊᓂᕐᒧᑦ ᐊᔪᐃᓐᓈᕐᓂᕐᒧᑦ ᑲᑎᒪᔩᑦ) 
ᐃᑲᔪᖁᓪᓗᒋᑦ ᑕᒪᒃᑯᐊ ᐊᑐᐊᒐᑦ ᒪᓕᒐᓪᓗ ᐸᕐᓇᐅᑎᑐᐃᓐᓇᕐᓂ ᐊᒻᒪᓗ ᑭᒡᓕᓕᖅᓯᓯᒪᓂᕐᒧᑦ ᐱᖁᔭᕋᓛᑦ ᐊᑐᖅᑕᐅᖁᓪᓗᒋᑦ 
ᓈᒻᒪᒃᑐᒃᑯᑦ, ᐊᔾᔨᒌᒃᑎᑦᑎᓂᒃᑯᓪᓗ, ᐊᒻᒪ ᐊᔾᔨᒌᒃᑎᑦᑎᔫᓗᑎᒃ. 

5d. ᐱᕙᓪᓕᐊᑎᓪᓗᒋᑦ ᐊᑐᖅᑐᑦ ᐊᑐᓕᖅᑎᑦᑎᔾᔪᓰᑦ ᕼᐋᒪᓚᒃᑯᑦ ᒐᕙᒪᐅᑎᓪᓗᒋᑦ ᐱᑕᖃᕆᐊᖃᖅᑎᑦᑎᙱᓪᓗᑎᒃ ᐃᖅᑲᖅᑐᐃᕝᕕᖕᒥ 
ᐅᕝᕙᓐᓘᓐᓃᑦ ᐊᑲᐅᙱᓕᐅᕈᑎᕐᔪᐊᖃᓕᖅᑎᑦᑎᙱᓪᓗᑎᒃ ᓄᓇᓕᖕᓂ. 

 

ᑐᒃᓯᕋᖅᑐᒍᑦ ᐊᑐᓕᖅᑎᓪᓗᒍ ᑕᒪᓐᓇ ᐅᖃᐅᓯᒃᓴᐅᓯᒪᔪᖅ ᐃᒪᐃᓕᐅᕐᓗᑕ: 

• ᓴᖅᑮᓗᑎᒃ ᐊᑭᑐᓂᖅᓴᓂᒃ ᐃᓘᓕᐅᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᖃᙱᑎᓪᓗᖏᑦ ᐊᒻᒪᓗ ᒪᓕᙱᑦᑐᓄᑦ 
ᒪᓕᒋᐊᓕᖏᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᖏᓐᓂ. 

• ᐱᔪᓐᓇᖅᑎᑦᑎᓗᑎᒃ ᕼᐋᒪᓚᒃᑯᓐᓂᒃ ᐃᒪᐃᓕᐅᕈᓐᓇᕐᓂᕐᒧᑦ: 

o ᐱᑕᖃᕆᐊᖃᖅᑎᑦᑎᓗᑎᒃ ᐱᕙᓪᓕᐊᑎᑦᑎᔨᓂᒃ ᐊᑭᓖᓗᑎᒃ ᓯᕗᓂᐊᒍᑦ (ᓲᕐᓗ, ᑎᑎᖅᑲᖅ ᐊᒥᐊᒃᑯᖃᕐᓂᕐᒧᑦ, 
ᐱᓕᕆᓂᕐᒧᑦ ᐊᑭᓕᐅᑏᑦ, ᐅᕝᕙᓘᓐᓃᑦ ᐊᓯᖏᑦ ᓇᓗᓇᙱᑦᑎᐊᕈᑏᑦ) ᒪᓕᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐱᔪᓐᓇᐅᑎᓄᑦ. 

o ᐊᑭᓕᒐᒃᓴᓕᐅᖅᑕᐅᓗᑎᒃ ᐃᒡᓗᓕᐅᕐᓂᕐᒧᑦ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᖃᙱᖢᑎᒃ ᐊᒻᒪᓗ ᒪᓕᙱᓐᓂᕐᒧᑦ 
ᒪᓕᒋᐊᓕᖏᓐᓂ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂ. 

 
5e. ᐃᓱᒪᒋᖃᓯᐅᑎᓗᒋᑦ ᐱᕙᓪᓕᐊᑎᑦᑎᓂᕐᒧᑦ ᓴᓇᐅᒪᓂᒃᓴᓄᑦ ᒪᓕᒃᑕᐅᒐᔪᒃᑐᑦ ᐊᑐᖅᑕᐅᔪᓐᓇᑐᐃᓐᓇᕆᐊᓖᑦ ᓄᓇᓕᖕᓂ 

ᓄᓇᕗᓗᒃᑖᒥ. 
 

ᑖᓐᓇ ᐃᒡᓗᕐᔪᐊᓕᐅᕐᓂᕐᒧᑦ ᓇᓗᓇᐃᒃᑯᑕᕐᓄᑦ ᐱᖁᔭᖅ ᐊᑐᓕᖅᓯᒪᔪᖅ ᑲᓇᑕᓗᒃᑖᒥ ᐃᒡᓗᕐᔪᐊᓕᐅᕐᓂᕐᒧᑦ ᓇᓗᓇᐃᒃᑯᑕᕐᓄᑦ 
ᑲᓇᒥ, ᒪᓕᒃᑕᐅᒐᔪᒃᑐᒃᓴᖃᖅᑎᑦᑎᔪᖅ ᓴᓇᓯᒪᓂᖏᓐᓄᑦ ᐊᒻᒪᓗ ᓴᓇᓂᕐᒧᑦ ᐃᒡᓗᕐᔪᐊᓂᒃ ᓄᓇᕗᒻᒥ. ᐱᕙᓪᓕᐊᑎᑦᑎᓂᖅ 
ᓴᓇᐅᒪᓂᒃᓴᖏᓐᓄᑦ ᒪᓕᒃᑕᐅᔪᒃᓴᓂᒃ ᓯᓚᑖᓃᑦᑐᖅ ᐱᔪᓐᓇᕐᓂᖃᕐᕕᖏᑕ ᐸᕐᓇᐃᓂᕐᒧᑦ ᐱᖁᔭᐅᑉ. 

 
5f. ᐃᓱᒪᒋᖃᓯᐅᑎᓗᒋᑦ ᐊᔾᔨᒌᙱᑦᑐᓂᒃ ᒪᓕᒃᑕᐅᒐᔪᒃᑐᑦ ᒪᓕᒐᓂ ᑲᔪᓯᓂᕐᓂᓪᓘᓐᓃᑦ ᐃᖃᓗᖕᓂ, 

ᐊᖏᓂᖅᓴᓂᓗᑐᐃᓐᓇᐅᑐᐃᓐᓇᕆᐊᓕᒃ ᓄᓇᓕᖕᓂ ᓇᓗᓇᕐᓂᖅᓴᓂᒃ ᐱᔪᒪᓂᖃᖅᑐᑦ, ᐱᑕᖃᕆᐊᖃᕐᓂᖅᓴᐅᓪᓗᑎᒃ 
ᓄᓇᓕᖕᓂ ᒥᑭᓐᓂᖅᓴᓂ. 

 

ᑖᓐᓇ ᐸᕐᓇᐃᓂᕐᒧᑦ ᐱᖁᔭᕐᒥ ᒪᓕᒃᑕᐅᔭᕆᐊᓖᑦ ᐊᔾᔨᒌᒥᒃ ᐊᑐᐃᓐᓇᐅᔭᕆᐊᓖᑦ ᓄᓇᕗᒻᒥ ᕼᐋᒪᓚᓗᒃᑖᓄᑦ. 
ᐱᔪᒪᔭᐅᔫᙱᖔᕐᓗᑎᒃ ᐊᔾᔨᒌᙱᑦᑐᑦ ᑲᔪᒥᓂᐅᕙᒃᑐᑦ ᐱᔾᔪᑕᐅᓪᓗᑐᑎᒃ ᕼᐋᒪᓚᒃᑯᑦ ᐃᓚᓕᐅᔾᔭᐅᓯᒪᒐᓗᐊᕐᒪᖔᑕ 
ᓄᓇᓕᐸᐅᔭᐅᓂᕐᒧᑦ ᕼᐋᒪᓚᐅᓂᕐᒧᓪᓘᓐᓃᑦ ᐊᑐᖅᖢᒋᑦ ᓇᓕᐊᑐᐃᓐᓇᖅ ᓄᓇᓕᐸᐅᔭᑦ, ᑕᐅᓐᑯᑦ ᐊᒻᒪᓗ ᓄᓇᓕᕋᓛᓄᑦ 
ᐱᖁᔭᑦ (ᓄᓇᓕᐸᐅᔭᖓ ᐃᖃᓗᐃᑦ) ᐅᕝᕙᓘᓐᓃᑦ ᕼᐋᒪᓚᒃᑯᑦ ᐱᖁᔭᖓ (24 ᕼᐋᒪᓚᒃᑯᑦ), ᓄᑖᑦ ᐸᕐᓇᐃᓂᕐᒧᑦ ᐱᖁᔭᖅ 
ᐊᑐᐃᓐᓇᐅᑎᑦᑎᓂᐊᖅᑐᑦ ᕼᐋᒪᓚᒃᑯᓐᓂᒃ ᐊᔾᔨᒌᙱᑦᑐᓂᒃ ᓂᕈᐊᕈᓐᓇᖅᑕᖏᓐᓂᒃ ᐊᐅᓚᑦᑎᔪᓐᓇᖁᓪᓗᒋᑦ ᓄᓇᒥᒃ 
ᐱᕙᓪᓕᐊᑎᑦᑎᓂᕐᒧᑦ ᐊᑲᐅᓛᑎᒍᑦ ᐊᑐᖅᑕᐅᔪᓐᓇᕐᓗᑎᒃ ᐊᑐᓂ ᓄᓇᓕᖕᓄᑦ. ᐋᖅᑭᒋᐊᖅᑕᐅᖁᔭᐅᔪᑦ ᑎᑭᐅᑎᓯᒪᖁᓪᓗᒋᑦ 
ᑕᒪᑐᒧᖓ ᑐᕌᖅᑕᐅᔪᒧᑦ ᐱᖃᓯᐅᔾᔨᓯᒪᔪᑦ ᕼᐋᒪᓚᒃᑯᓐᓂᒃ ᓂᕈᐊᕈᓐᓇᖅᓯᑎᑦᑎᓯᒪᓂᕐᒥᒃ ᐃᓗᓕᖏᑕ ᒥᒃᓵᓄ 
ᐱᖃᓯᐅᔾᔨᓯᒪᔪᓐᓇᕐᓗᑎᒃ ᐸᕐᓇᐅᑎᑐᐃᓐᓇᖏᓐᓂᒃ ᐊᒻᒪᓗᑦᑕᐅᖅ ᐊᑐᖅᑕᐅᖔᕈᓐᓇᖅᑐᑦ ᒪᓂᓴᐃᓂᕐᒥᒃ ᐃᓄᓕᒫᓂᑦ 
ᑐᓴᕋᓱᐊᕐᓂᕐᒥᒃ, ᑲᑎᒪᖃᑎᖃᖃᑦᑕᕐᓂᕐᒥᒃ ᓄᓇᓕᖕᓂ ᐃᓚᒋᔭᐅᔪᓂᒃ, ᐊᒻᒪᓗ ᐊᐅᓚᑕᐅᔪᓐᓇᕐᓗᑎᒃ ᐊᑲᐅᙱᓕᐅᕈᑏᑦ. 

 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

ᐅᖃᐅᓯᖅᑕᓕᕆᔪᑏᑦ 
ᓄᓇᓕᐸᐅᔭᑦ, ᑕᐅᓐᑯᑦ ᐅᕝᕙᓘᓐᓃᑦ ᓄᓇᓕᕋᓛᑦ: ᕼᐋᒪᓚᒃᑯᑦ ᓄᓇᕗᒻᒥ ᐃᓚᓕᐅᑎᓯᒪᔪᑦ ᐊᑐᖅᑕᐅᓪᓗᑎᒃ ᓄᓇᓕᐸᐅᔭᑦ, ᑕᐅᓐᑯᑦ ᐊᒻᒪᓗ 
ᓄᓇᓕᕋᓛᓄᑦ ᐱᖁᔭᕐᒧᑦ. ᓄᓇᓕᐸᐅᔭᖓ ᐃᖃᓗᐃᑦ ᒫᓐᓇ ᕼᐋᒪᓚᑐᐊᖑᔪᖅ ᓄᓇᕗᒻᒥ ᑕᐃᔭᐅᓪᓗᓂ “ᓄᓇᓕᐸᐅᔭᖅ” ᐊᑐᖅᑑᓪᓗᓂ. 

ᓄᓇᓕᖕᓂ ᐸᕐᓇᐃᓂᕐᒧᑦ ᐱᒋᐊᖅᑕᐅᔪᒪᔪᖅ(ᑦ): ᑐᓴᖅᑕᐅᓴᕋᐃᑦᑐᖅ ᑕᐃᒎᓯᖅ ᐊᑐᖅᑕᐅᔪᖅ ᑕᕝᕙᓂ ᐅᓂᒃᑳᒥ ᓇᓗᓇᐃᔭᖅᑕᐅᖁᓪᓗᖏᑦ 
ᐱᓕᕆᓂᑐᐃᓐᓇᑦ ᐱᓕᕆᐊᖑᔪᑦ ᐊᑐᖅᑕᐅᓪᓗᑎᒃ ᐱᔪᓐᓇᐅᑎᖏᑦ ᐸᕐᓇᐃᓂᕐᒧᑦ ᐱᖁᔭᕐᒥ (ᓲᕐᓗ, ᐸᕐᓇᐅᑎᑐᐃᓐᓇᕐᓄᑦ, 
ᐱᕙᓪᓕᐊᑎᑦᑎᓂᕐᒧᑦ ᐱᙳᖅᑎᑕᐅᔾᔪᑎᒃᓴᖏᑦ, ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ, ᐱᖁᔭᕋᓛᑦ ᐋᖅᑭᖏᐊᖅᑕᐅᔭᕿᐊᖃᕐᓂᖏᑦ; ᐱᕙᓪᓕᐊᓂᕐᒧᑦ 
ᐱᔪᓐᓇᐅᑏᑦ; ᐊᑐᓕᖅᑎᑦᑎᓂᖅ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓂᒃ; ᐱᕙᓪᓕᐊᓂᕐᒧᑦ ᐊᔪᐃᓐᓈᕆᓂᕐᒧᑦ ᑲᑎᒪᔩᑦ, ᐃᓄᓕᒫᓂᒃ 
ᓈᓚᖕᓂᖃᖅᑎᑦᑎᓂᖅ, ᐃᓄᓕᒫᓂᑦ ᑐᓴᕋᓱᐊᕐᓂᖅ, ᐊᓯᖏᓪᓗ). 

ᑲᑎᒪᔨᑦ: ᒪᓕᒐᖃᖅᑎᑦᑎᔨᑦ ᑎᒥᐅᒧᑦ ᓂᕈᐊᖅᑕᐅᓯᒪᔪᑦ ᑭᒡᒐᖅᑐᐃᔪᑦ ᕼᐋᒪᓚᒃᑯᓐᓂ, ᓂᕈᐊᖅᓯᓯᒪᔪᑦ ᐊᒻᒪᓗ ᖄᖏᖅᑎᑦᑎᓪᓗᑎᒃ 
ᐱᖁᔭᕋᓛᓂᒃ, ᐱᖁᔨᕗᖔᓂᒃ, ᐊᒻᒪᓗ ᐋᖅᑭᒋᐊᕈᑎᓂᒃ ᒪᓕᒃᑐᑦ ᕼᐋᒪᒃᑯᑦ ᑯᐊᐳᕇᓴᐅᓂᖏᓐᓄᑦ. ᑲᑎᒪᔩᑦ ᐃᒃᓯᕙᐅᑕᖃᖅᑐᑦ ᒪᐃᔭᒥᒃ, 
ᓯᕗᓕᖅᑎᐅᓪᓗᓂᓗ ᑖᓐᓇ ᕼᐋᒪᓚᒃᑯᓐᓂ. 

ᐱᕙᓪᓕᐊᑎᑕᐅᓂᖓ: ᑲᒪᒋᔭᐅᓂᖏᑦ ᓇᓕᐊᑐᐃᓐᓇᖅ ᐃᒡᓗᓕᐅᕐᓃᑦ ᐲᔭᐃᓂᕐᒧᓪᓘᓐᓃᑦ ᐊᓯᖏᓪᓘᓐᓃᑦ ᐊᐅᓚᓃᑦ ᑕᐃᑲᓂ, ᖄᖓᓂ, 
ᐅᖓᑖᓂ ᖄᖓᓂᓘᓐᓃᑦ ᓄᓇᐅᑉ, ᐅᕝᕙᓘᓐᓃᑦ ᐊᔾᔨᖅᑎᕆᓂᖅ ᖃᓄᑐᐃᓐᓇᖅ ᐊᑐᕐᓂᕐᒧᑦ ᐅᕝᕙᓘᓐᓃᑦ ᐱᕐᔪᐊᓂᖓ ᐊᑐᖅᑕᐅᓂᖓᑕ 
ᖃᓄᑐᐃᓐᓇᖅ ᓄᓇ ᐃᒡᓗᕐᔪᐊᕐᓘᓐᓃᑦ (ᑕᑯᓗᒍ ᐸᕐᓇᐃᓂᕐᒧᑦ ᐱᖁᔭᖅ, ᐊᕕᒃᑐᖅᓯᒪᔪᖅ 1). 

ᐱᕙᓪᓕᐊᑎᑦᑎᓂᕐᒧᑦ ᐊᔪᐃᓐᓈᕆᓂᕐᒧᑦ ᑲᑎᒪᔩᑦ: ᑎᑎᖅᑭᕆᓂᕐᒧᑦ ᑲᑎᒪᔩᑦ ᓴᖅᑭᑕᐅᔪᑦ ᐊᑐᖅᖢᒋᑦ ᐊᕕᒃᑐᖅᓯᒪᒧᑦ 21-ᒥᑦ 23-ᒧᑦ ᑕᐃᑲᓂ 
ᐸᕐᓇᐃᓂᕐᒧᑦ ᐱᖁᔭᕐᒥ ᕿᒥᕐᕈᔭᐅᖁᓪᓗᒋᑦ ᖃᓄᐃᓕᔭᐅᓂᒃᓴᖓᓗ ᐊᔪᐃᓐᓈᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓄᑦ 
ᐃᓱᒪᓕᐅᕈᑕᐅᔪᓄᑦ ᐋᖅᑭᒃᑕᐅᔪᑦ ᑲᑎᒪᔨᓂᑦ ᐱᕙᓪᓕᐊᑎᑦᑎᓂᕐᒧᓪᓘᓐᓃᑦ ᑲᒪᔨᒧᑦ. 

ᐱᕙᓪᓕᐊᑎᑦᑎᓂᕐᒧᑦ ᑲᒪᔨ: ᕼᐋᒪᓚᒃᑯᑦ ᐱᓕᕆᔨᓪᓚᑦᑖᖏᑦ ᓴᖅᑭᑕᐅᓯᒪᔪᑦ ᐊᑐᖅᖢᒋᑦ ᐊᕕᒃᑐᖅᓯᒪᔪᖅ 16 ᐸᕐᓇᐃᓂᕐᒧᑦ ᐱᖁᔭᕐᒥ, 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᓂᑦ ᐊᑐᖅᖢᒋᑦ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ. ᐱᕙᓪᓕᐊᑎᑦᑎᓂᕐᒧᑦ ᑲᒪᔨ ᐱᔪᓐᓇᐅᑎᖃᖅᑐᖅ ᕿᒥᕐᕈᔪᓐᓇᕐᓗᑎ 
ᑲᒪᓗᓂᓗ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓄᑦ ᑕᑕᑎᖅᑕᐅᓯᒪᔪᓂᒃ ᐊᒻᒪᓗ ᑎᒃᑯᐊᖅᓯᔪᓐᓇᑐᐃᓐᓇᕆᐊᓕᒃ ᐃᓚᖏᓐᓂᒃ ᑲᑎᒪᔨᓂᒃ 
ᐱᔪᓐᓇᐅᑎᖃᖅᑐᓂᒃ ᐱᖃᓯᐅᑎᓪᓗᒋᑦ ᐃᓱᒪᓕᐅᕐᓂᖅ ᐃᓚᖏᓐᓄᑦ ᖃᓄᐃᑦᑑᓂᖏᓐᓄᑦ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ 
ᐊᑐᓕᖅᑎᑦᑎᓂᖅ ᒪᓕᖕᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓂ. 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑏᑦ: ᐱᔪᓐᓇᐅᑎᑖᖅᓯᒪᓂᖅ ᕼᐋᒪᓚᒃᑯᓐᓂ ᑕᒪᒃᑯᐊ ᑐᒃᓯᕋᖅᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ 
ᕿᒥᕐᕈᔭᐅᓯᒪᑦᑎᐊᕐᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᑲᒪᔨᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᒪᓕᒡᓗᑎᒃ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᓂ. 
ᓴᓇᓯᒋᐊᖅᑳᖅᑎᓐᓇᒋᑦ, ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎ ᕼᐋᒪᒪᒃᑯᓐᓂ ᐱᔭᐅᔭᕆᐊᓕᒃ ᐱᖅᑳᖅᑎᓐᓇᒋᑦ ᐃᒡᓗᓕᐅᕐᓂᕐᒧᑦ ᐱᔪᓐᓇᐅᑎᒥᒃ 
ᑖᒃᑯᓇᙵᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᐊᑐᖅᖢᒋᑦ ᐃᒡᓗᕐᔪᐊᓕᐅᕐᓂᕐᒧᑦ ᓇᓗᓇᐃᒃᑯᑕᕐᓄᑦ ᐱᖁᔭᖅ. 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓄᑦ ᐊᑭᓕᕆᐊᓖᑦ: ᐊᑮᑦ ᐊᑭᓕᖅᑕᐅᓯᒪᓗᑎᒃ ᐆᒃᑐᖅᑐᒧᑦ ᕼᐋᒪᓚᒃᑯᓐᓄᑦ ᐃᓚᒋᔭᐅᓪᓗᓂ 
ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᓄᑦ ᑕᑕᑎᕆᔾᔪᑎᓄᑦ. ᐊᑭ ᑐᕌᒐᖃᖅᑎᑕᐅᔪᖅ ᐊᑭᑦᑐᓗᐊᔾᔭᐃᒃᑯᑕᐅᓪᓗᓂ ᐊᑭᖓᓂ ᕼᐋᒪᓚᒃᑯᑦ 
ᕿᒥᕐᕈᓂᖏᓐᓄᑦ ᐊᒻᒪᓗ ᐊᖏᖅᓯᓂᖏᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᒥᒃ. 

ᐱᕙᓪᓕᐊᑎᑦᑎᓂᕐᒧᑦ ᐱᙳᖅᑎᑦᑎᓃᑦ: ᖃᓄᐃᑦᑑᓂᖓ ᕼᐋᒪᓚᒃᑯᑦ ᐱᖁᔭᕋᓛᖓ, ᐊᑐᓕᖅᑎᑕᐅᔪᖅ ᐊᑐᖅᖢᒋᑦ ᐊᕕᒃᑐᖅᓯᒪᒧᑦ 7-ᒥᑦ 
12-ᒧᑦ ᑕᐃᑲᓂ ᐸᕐᓇᐃᓂᕐᒧᑦ ᐱᖁᔭᕐᒥ. ᐱᕙᓪᓕᐊᑎᑦᑎᓂᕐᒧᑦ ᐱᙳᖅᑎᑦᑎᓂᕐᒧᑦ ᖃᐅᔨᒪᔾᔪᑕᐅᔪᑎᑦ ᐱᕙᓪᓕᐊᑎᑕᐅᓂᖓᓄᑦ 
ᓇᓗᓇᐃᖅᑕᐅᓪᓚᑦᑖᖅᓯᒪᔪᑦ ᐃᓃᑦ ᑕᐃᑲᓂ ᕼᐋᓚᒃᑯᓐᓂ. ᐱᕙᓪᓕᐊᓂᕐᒧᑦ ᐱᙳᖅᑎᑦᑎᓂᕐᒧᑦ ᑕᑯᔭᐅᑐᐃᓐᓇᕆᐊᓕᒃ 
ᒪᕐᕈᐃᓕᖅᑲᖓᓪᓗᓂ ᐸᕐᓇᐅᑎᑐᐃᓐᓇᓂ ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᓂ ᓲᖃᐃᒻᒪ ᐱᖃᓯᐅᔾᔨᓯᒪᔪᓐᓇᕐᒪᑕ ᐊᔾᔨᐅᙱᑦᑐᒥᒃ 
ᐊᑐᐊᒐᕐᒥᒃ ᐊᒻᒪᓗ ᒪᓕᒐᕐᒥᒃ ᐊᑐᖅᑐᒥᒃ ᓇᓕᐊᖕᓄᓪᓚᑦᑖᖅ ᐃᓂᒧᑦ ᑭᓯᐊᓂᓕ ᐊᑐᖅᑎᑕᐅᑕᙱᑦᑐᑦ ᐊᓯᖏᓐᓄᑦ ᕼᐋᒪᓚᒃᑯᓐᓂ. 
ᓄᓇᓕᐸᐅᔭᖓ ᐃᖃᓗᖕᓂ ᒫᓐᓇ ᐊᑐᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐱᙳᖅᑎᑦᑎᓂᕐᒧᑦ ᓴᓇᓯᒪᓂᖓᓄᑦ ᐊᖏᔪᑦ ᐃᒡᓗᖃᕐᕖᑦ. 
  



ᐸᕐᓇᐃᓂᕐᒧᑦ ᐱᖁᔭᕐᒥᒃ ᕿᒥᕐᕈᓂᖅ 
ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ 

ᑐᑭᒧᐊᒃᑎᑦᑎᔨ ᐸᕐᓇᐃᓂᕐᒥᒃ: ᐱᓕᕆᔨᓪᓚᑦᑖᖅ ᐃᓗᐊᓂ ᐃᓄᓕᒫᓂᒃ ᐱᔨᑦᑎᕋᕐᓂᕐᒥ ᓴᖅᑭᑕᐅᓯᒪᔪᖅ ᐊᕕᒃᑐᖅᓯᒪᔪᖅ 49-ᒥ ᑕᐃᑲᓂ 
ᐸᕐᓇᐃᓂᕐᒧᑦ ᐱᖁᔭᕐᒥ ᑎᒃᑯᐊᖅᑕᐅᓯᒪᔾᔪᑎᖃᖅᖢᓂᓗ ᓇᓗᓇᐃᔭᖅᑕᐅᓯᒪᔪᓂᒃ ᐱᖁᔭᕐᒥ. 

ᐸᕐᓇᐅᑎᑐᐃᓐᓇᑦ: ᖃᓄᐃᑦᑑᓂᖏᑦ ᕼᐋᒪᓚᒃᑯᓐᓂ ᐱᖁᔭᕋᓛᑦ, ᓴᖅᑭᑕᐅᔪᑦ ᐊᑐᖅᖢᒋᑦ ᐊᕕᒃᑐᖅᓯᒪᔪᑦ 2-ᒥᑦ 6-ᒧᑦ ᑕᐃᑲᓂ ᐸᕐᓇᐃᓂᕐᒧᑦ 
ᐱᖁᔭᕐᒥ, ᓇᓗᓇᐃᔭᐃᔪᑦ ᐱᕙᓪᓕᐊᑎᑕᐅᓂᖅ ᐱᕙᓪᓕᐊᓕᖅᑭᒃᑎᑕᐅᔪᕐᓘᓐᓃᑦ ᕼᐋᒪᓚᒃᑯᓐᓂ ᐱᐅᓛᒥᒃ ᐋᖅᑭᒃᓱᖅᑕᐅᓯᒪᑐᐃᓐᓇᕆᐊᓕᒃ 
ᐊᑐᓕᖅᑕᐅᓗᓂᓗ, ᐃᓱᒪᒋᖃᓯᐅᑎᓪᓗᒋᑦ ᐋᖅᑭᑦᑎᐊᖅᓯᒪᓂᖏᑦ, ᒪᑭᒪᔾᔪᑎᑎᒍᑦ, ᐊᒻᒪᓗ ᐊᑲᐅᓈᕐᓂᖏᑎᒍᑦ. ᐸᕐᓇᐅᑎᑐᐃᓐᓇᑦ 
ᐃᓗᓕᖃᖅᑐᑦ ᐊᑐᐊᒐᕐᓂᒃ ᑲᑎᒪᔨᓂᖔᖅᑐᑦ ᖃᓄᖅ ᐱᕙᓪᓕᐊᑎᑦᑎᓂᖅ ᓄᓇᓕᖕᓂ ᐊᑐᖅᑕᐅᓪᓗᐊᕐᒪᖔᑦ, ᐱᕙᓪᓕᐊᑎᑦᑎᓂᕐᒥᒃ 
ᐱᙳᖅᑎᑦᑎᔾᔪᑏᑦ ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᑦ ᒪᓕᓪᓗᐊᖅᑐᑦ ᑕᒪᒃᑯᓂᖓ ᐊᑐᐊᒐᕐᓂᒃ. ᐊᑕᖏᐸᓗᒃᖢᒋᑦ ᐸᕐᓇᐅᑎᑐᐃᓐᓇᑦ 
ᓄᓇᕗᒻᒥ ᑕᐃᔭᐅᔪᑦ “ᓄᓇᓕᖕᓄᑦ ᐸᕐᓇᐅᑏᑦ”. 

ᕼᐋᒪᓚᒃᑯᑦ: ᕼᐋᒪᓚᒃᑯᑦ ᓄᓇᕗᒻᒥ ᐃᓚᓕᐅᑎᓯᒪᔪᑦ ᐊᑐᖅᖢᒋᑦ ᕼᐋᒪᓚᓄᑦ ᐱᖁᔭᖅ. ᓄᓇᓕᓗᒃᑖᑦ ᓄᓇᕗᒻᒥ, ᑭᑭᑕᐅᓪᓗᓂ ᐃᖃᓗᐃᑦ, 
ᕼᐋᒪᓚᐅᔪᑦ. 

ᐊᔾᔨᒌᙱᔾᔪᑎᐊᕐᔪᒃ: ᓴᓂᖅᑯᑦᑎᐊᕐᔪᖕᓂᖅ ᑕᐃᑲᙵᑦ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᓂᑦ ᐱᑕᖃᕆᐊᓕᒃ ᑕᐃᒪᐃᑦᑐᓐᓇᖅᑎᑕᐅᓗᓂᓗ 
ᑲᑎᒪᔨᓂᑦ. 

ᐃᓄᓕᒫᓂᒃ ᓈᓚᖕᓂᖃᖅᑎᑦᑎᓂᖅ: ᐃᓄᓕᒫᖅᑎᑦᑎᓂᖅ ᑲᑎᒪᓂᖅ ᓄᓇᓕᖕᓂ ᑐᓴᕋᓱᐊᕐᓂᕐᒧᑦ ᑐᒃᓯᕋᖅᑕᐅᔪᑦ ᐸᕐᓇᐅᑎᑐᐃᓐᓇᕐᓄᑦ, 
ᐱᕙᓪᓕᐊᑎᑦᑎᓂᕐᒥᒃ ᐱᙳᖅᑎᑦᑎᓂᕐᒧᑦ, ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᓂᒃ ᐊᖅᑭᒋᐊᕈᑎᓄᓪᓗ ᑕᒪᒃᑯᓄᖓ ᐱᖁᔭᕋᓛᓄᑦ. 
ᓴᖅᑭᑕᐅᔪᑦ ᐊᑐᖅᖢᒍ ᐊᕕᒃᑐᖅᓯᒪᔪᖅ 25 ᑕᐃᑲᓂ ᐸᕐᓇᐃᓂᕐᒧᑦ ᐱᖁᔭᕐᒥ, ᐃᓄᓕᒫᓂᒃ ᓈᓚᖕᓂᖃᖅᑎᑦᑎᓂᖅ ᑲᑎᒪᓂᕆᔭᐅᖅᑳᕆᐊᓕᒃ 
ᐊᑯᓐᓂᖏᓐᓂ ᓯᕗᓪᓕᖅᐹᒥ ᐊᒻᒪᓗ ᑐᒡᓕᐊᓂ ᐅᖃᓕᒫᖅᑕᐅᑎᓪᓗᖑ ᐱᖁᔭᕋᓛᖅ ᐅᕝᕙᓘᓐᓃᑦ ᐱᖁᔭᕋᓛᒧᑦ ᐋᖅᑭᒋᐊᕈᑎ, 
ᒪᓂᓴᖅᑕᐅᓗᓂ ᓄᓇᓕᖕᓄᑦ 10 ᐅᓗᑦ ᓯᕗᓂᐊᒍᑦ, ᐊᒻᒪᓗ ᑭᒃᑯᓕᒫᑦ ᑭᒡᒐᖅᑐᖅᑕᐅᓗᑎᒃ ᐃᓄᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᖏᑦ 
ᐃᓱᒪᒋᖃᓯᐅᔾᔭᐅᔭᕆᐊᓕᒃ ᐊᒻᒪᓗ ᐋᖅᑭᒍᑕᐅᓗᓂ ᑲᑎᒪᔨᓂᑦ ᑐᒡᓕᐊᓂ ᐅᖃᓕᒫᖅᑕᐅᖅᑳᖅᑎᓐᓇᒍ. 

ᐊᑐᓕᖁᔭᐅᓯᒪᔪᑦ ᐃᓗᓕᖏᓐᓄᑦ ᐊᑐᖅᑕᐅᖔᕈᓐᓇᖅᑐᑦ: ᒪᓕᒃᑕᐅᒐᔪᒃᑐᑦ ᐱᖃᓯᐅᔾᔨᓯᒪᑐᐃᓐᓇᕆᐊᓖᑦ ᐊᑐᖅᑕᐅᖔᕈᓐᓇᖅᑐᒃᑰᖅᑐᓂᒃ. 
ᐃᓗᓕᖏᓐᓂ ᐸᕐᓇᐃᓂᕐᒧᑦ ᐱᖁᔭᕐᒥ, ᐊᑐᓕᖁᔨᔾᔪᑎᓄᑦ ᐃᓗᓕᖏᑦ ᐊᑐᖅᑕᐅᖔᕈᓐᓴᖅᑐᑦ ᐅᖃᐅᓯᖃᖅᑐᖅ ᐱᓇᐃᓗᑕᕐᓂᒃ ᐊᒻᒪᓗ 
ᐅᖃᐅᓯᐅᔪᓂᒃ ᐃᒪᐃᑦᑑᓪᓗᑎᒃ, ᑎᑎᕋᖅᑕᐅᓯᒪᒧᑦ ᑕᐃᑲᒥ ᐸᕐᓇᐃᓂᕐᒧᑦ ᐱᖁᔭᕐᒥ, ᐱᖃᓯᐅᑎᓯᒪᑐᐃᓐᓇᕆᐊᓖᑦ ᐸᕐᓇᐅᑎᑐᐃᓐᓇᕐᓂ, 
ᐱᕙᓪᓕᐊᑎᑦᑎᓂᕐᒧᑦ ᐱᙳᖅᑎᑕᐅᔾᔪᑎᒃᓴᖏᑦ, ᐊᒻᒪᓗ ᑭᒡᓕᓕᐅᕐᓂᕐᒧᑦ ᐱᖁᔭᕋᓛᓂ. 

ᑎᑎᕋᐅᔭᖅᑕᐅᓯᒪᔪᓄᑦ ᐸᕐᓇᐅᑏᑦ: ᑕᐃᒎᓯᐅᒐᔪᒃᑐᑦ ᑭᓱᑦ ᑕᐃᒪᐃᓐᓇᓪᓚᑦᑖᖅ ᑕᐅᔭᐅᖕᒪᖔᑕ “ᐸᕐᓇᐅᑏᑦ ᐃᒡᓗᖃᕐᕖᑦ” ᑕᐃᑲᓂ 
ᐊᕕᒃᑐᖅᓯᒪᔪᓂ 39-ᒥᑦ 42-ᒧᑦ ᐸᕐᓇᐃᓂᕐᒧᑦ ᐱᖁᔭᕐᒥ. ᑎᑎᕋᐅᔭᖅᑕᐅᓯᒪᔪᓄᑦ ᐸᕐᓇᐅᑏᑦ ᖁᓛᓂᑦ-ᐊᑖᓄᑦ ᑎᑎᕋᐅᔭᖅᓯᒪᒧᖅ 
ᐱᕙᒌᔭᖅᑕᐅᓯᒪᔪᖅ ᓄᓇᖓᓂ ᓴᖅᑭᔮᖅᑎᑦᑎᖁᓪᓗᒋᑦ ᑐᒃᓯᕋᖅᑕᐅᔪᒥᒃ ᖃᐅᔨᓴᖅᑕᐅᓂᖓᓄᑦ ᓄᓇᖁᑖ, ᐱᖃᓯᐅᑎᓪᓗᒍ ᖃᓄᖅ ᓄᓇ 
ᐊᕕᒃᑐᖅᓯᒪᔪᒥ ᐃᓂᖃᕐᓂᐊᕐᒪᖔᑕ, ᐋᖅᑭᒃᓯᒪᓂᐊᕐᒪᖔᑕ, ᐋᖅᑭᒃᓱᖅᓯᒪᓂᐊᕐᒪᖓᑕ, ᐃᓕᔭᐅᓯᒪᓗᑎᒡᓗ ᐊᑐᓂ ᐃᒻᒥᖕᓄᑦ. 
ᑎᑎᕋᐅᔭᖅᑕᐅᓯᒪᔪᓄᑦ ᐸᕐᓇᐅᑎ ᓈᒻᒪᒋᔭᐅᓯᒪᔪᖅ ᑐᑭᒧᐊᒃᑎᑦᑎᔨᒧᑦ ᐸᕐᓇᐃᓂᕐᒧᑦ ᐊᒻᒪᓗ ᑭᖑᓂᐊᒍᑦ ᓄᓇᒥᒃ ᖃᐅᔨᓴᖅᑎᒧᑦ 
ᐱᕙᒌᔭᖅᑕᐅᖁᓪᓗᒋᑦ ᒪᓕᒐᖅᑎᒍᑦ ᐸᕐᓇᒃᑕᐅᓂᖓ ᖃᐅᔨᓴᕐᓂᐅᑉ. 

ᑭᒡᓕᓕᐅᕐᓂᕐᒧᑦ ᐱᖁᔭᕋᓛᖅ: ᖃᓄᐃᑑᓂᖏᑦ ᕼᐋᒪᓚᒃᑯᑦ ᐱᖁᔭᕋᓛᖏᑦ, ᓴᖅᑭᓯᒪᔪᑦ ᐊᑐᖅᖢᒋᑦ ᐊᕕᒃᑐᖅᓯᒪᔪᑦ 13-ᒥᑦ 19-ᒧᑦ ᑕᐃᑲᓂ 
ᐸᕐᓇᐃᓂᕐᒧᑦ ᐱᖁᔭᕐᒥ, ᒪᓕᒐᖃᖅᑎᑕᐅᔪᑦ ᐊᑐᖅᑕᐅᓂᖓᓄᑦ ᐱᕙᓪᓕᐊᑎᑕᐅᓂᖓᓄᓪᓗ ᓄᓇ ᐃᓗᐊᓂ ᕼᐋᒪᓚᒃᑯᑦ, ᐱᖃᓯᐅᔾᔨᔪᑦ 
ᐊᕕᒃᓯᓂᕐᒥᒃ ᓄᓇᒥᒃ ᑭᒡᓕᕐᓗᒋᑦ ᐱᔪᓐᓇᖅᑎᑕᐅᔪᓄᑦ ᓄᓇᒥᒃ ᐊᑐᕐᓂᕐᒧᑦ ᐊᕕᒃᑐᖅᓯᒪᔪᓄᑦ, ᓇᓗᓇᐃᔭᖅᓯᒪᓗᑎᒃ ᐱᔾᔪᑎᖏᑦ ᓇᓕᐊᒃ 
ᐃᒡᓗᕐᔪᐊᑦ ᐊᒻᒪ ᓄᓇᑦ ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᒪᖔᑕ ᐊᒻᒪᓗ ᒪᓕᒐᖃᖅᑎᓪᓗᒋᑦ ᐊᔪᖅᑎᓪᓗᒋᓪᓘᓐᓃᑦ ᐊᑐᖅᑕᐅᓂᖏᑦ ᐃᒡᓗᕐᔪᐊᑦ 
ᓄᓇᐃᓪᓗ. ᑭᒡᓕᓕᐅᕐᓂᕐᒧᑦ ᐱᖁᔭᕋᓛᖅ ᐊᑐᓕᖅᑎᑦᑎᓯᒪᔪᖅ ᐸᕐᓇᐅᑎᑐᐃᓐᓇᓂᒃ “ᒪᓂᖅᑲᒥ” ᓴᖅᑮᓪᓗᑎᒃ ᓇᓕᐊᓪᓚᑦᑖᓂᒃ ᒪᓕᒐᕐᓂᒃ 
ᐱᕙᓪᓕᐊᑎᑦᑎᓂᕐᒧᑦ ᒪᓕᒋᐊᓖᑦ ᐊᒻᒪᓗ ᐊᑐᓕᖅᑎᑕᐅᔾᔪᓰᑦ ᒪᓕᒃᑕᐅᓪᓚᑦᑖᖁᓪᓗᒋᑦ. 

